1-ci mühazirə

EKOLOGIYANIN AKTUALLIĞI, PREDMETI VƏ QENEZISI.
Ən azı 10 il öncə ekologiya sözünü çoxluq bilmirdi. Ancaq indi onu hər yerdə eşitmək olar. Buna baxmayaraq çox az adam onun doğru anlamını anlayır. Bu mühazirələrdə həm ekologiya nə deməkdir sorusuna cavab veriləcək, həm də bu dünyaya, bizi bürüyən çeşidli olaylara yeni baxışla baxmağa cəhd ediləcəkdir. Bu  yazı təkcə ekologiya sahəsində çalışan bilicilər üçün deyil, həm də geniş oxucu kütləsi üçün faydalı ola bilər.
Ekologiyanın aktuallığı

Son yuzillik ərzində insan toplumlarının inkişafı bütün göstəricilər üzrə ən yüksək həddə gəlib çıxmışdır. Yer kürəsinin əhalisi kəskin olaraq artmış və indi 6 milliarddan çoxdur (1992-ci ildə – 5.4 mlrd, 1997-ci ildə – 5.8 mlrd). Bu qədər böyük insan kütləsini maddi cəhətdən təmin etmək üçün kənd təsərüfatı və sənayenin gücləri də kəskin olaraq artmışdır. Keçmişdə insanlar azla yetərlənmişdirlərsə, bu gün onların istəkləri çoxalmışdır. Yaşayışın ritmi də buna gətirib çıxartmışdır. Yaşayışın standartları da artmışdır. Çağdaş sənayesonrası (postindustrial) toplumu istehlak toplumu da adlandırmaq olar. Çağdaş sənaye insanın hər bir ehtiyacını ödəməyə yönəlmişdir.
İnsan toplumunun və sənaye güclərin bu kimi kəskin artımı zəruri olaraq yer kürəsinin və onun ehtiyatlarının məhdudluğu ilə üz-üzə gəlmişdir. İnsanın hər dəfə artan ehtiyaclarını ödəməyə yönələn istehsal, yavaş-yavaş insanın təbii ehtiyaclarını ödəmək üçün zəruri olan təbii ehtiyatları talamışdır. Artıq bu təbii ehtiyaclar ödənməsə insanların yaşayışı düşünülməz. Həmdə hər bir adam bütün bunlara bağlanmış, vərdiş etmişdir. Keçmiş sənaye çağlarda insanların görmədiyi şeylər sənayesonrası toplumda özlərini göstərməyə başlamışdır. İlk növbədə bu hər bir adamı bürüyən onun doğma evi olan təbiətə aiddir.
Öz evində düzənlik yaratmasan orada yaşaya bilməzsən. Bunu hamı bilir. Belə olmasa, xarici uğurlar olsa belə, bizim yaşamımız enişə uğrayacaqdır. Təbii evimizsə öz quruluşunda çox mürəkkəbdir. Öncə ətraf mühit haqqında elm olmamışdır. Buna görə də bəşəriyyət  öz baxışlarını biologiyanın çox surətlə inkişaf edən ekologiya elminə yönəltmişdir. Bu elm artıq müstəqil predmetə çevrilmiş, hətta təbii elmdən humanitar elmə çevrilmişdir.
Ekologiyanın predmeti

Ekologiya yunan sözləri olan Oikos - yurd, ev və logos – söz sözlərindən yaranmış, yurdumuz haqqında elm deməkdir. Bu istilahı ilk dəfə alman bioloqu Ernst Hekkel irəli sürmüşdür. Ekologiyanın çoxlu tərifləri vardır. Onlardan ən yayılmışı budur: ekologiya canlı orqanizmlərin bir-biri ilə münasibətləri və onların yaşayış mühiti haqqında elmdir. Başqa bir tərif belə səslənir: ekologiya həyatın və ətraf mühitin dayanıqlı olmasını təmin edən əlaqələr haqqında elmdir.
Ümumiyyətlə ekologiyanın başlanqıcı biologiyadan gəlir, ancaq canlılarla cansızların  bir-biri ilə münasibət qanunlarının açılması üçün elmin və biliyin başqa sahələrinə də yayılır.

Bəzən autekologiya və sinekologiya istilahlarına da işlənilir. Autekologiya ayrı-ayrı canlı fərdlərin mühitlə qarşılıqlı münasibətlərini öyrənir. Sinekologiya isə bəlli birliklər təşkil edən canlı toplumunun mühitlə qarşılıqlı münasibətlərini öyrənir.

Ekologiyanın qenezisi
Hələ əski çağlarda insanlar bilirdilər ki, canlılar həm ətraf mühitdə dəyişiklərə reaksiya verirlər, həm də onunla işbirliyindədirlər.
Heraklit belə demişdir: “Bizim bədənlərimiz çay kimi axındadırlar, materiya isə daim onun içində yenilənir”. Buradan görünür ki, Heraklit həyatın əsasını təşkil edən maddələr mübadiləsi haqqında bilirdi.Fəlsəfi baxımdan canlılar açıq sistemlərə aiddirlər. Onlar özlərini ətraf mühitdən alınan maddə və enerji sayəsində saxlayırlar.

Aristotel (e.ə. 384-322) bildiyi 500 növə yaxın heyvanlar haqqında yazmış, onların davranışları – yerdəyişmələri, fəaliyyətləri özünüqoruma üsulları - haqqında bilgi vermişdir. Onun öyrəncisi olan Ereziyalı Teofrast (e.ə. 371-280) bitkilərin boy atması və görkəminin iqlimdən, torpaqdan və başqa amillərdən asılı olduğunu göstərmişdir.
Dirçəliş çağının başlanması, yeni coğrafi açılışlar və yeni yerlərdə sümürgəçilik sistematikanın inkişafına gətirib çıxartmışdır. Alimlər çeşidli bitkilərlə heyvanlar haqqında bilgi əldə etmiş, onları sistemləşdirməyə çalışmışdırlar. Bu işə ilk dəfə Sezalpin (1519-1603), Rey (1623-1705), Turnefor (1656) qatılmışdırlar. Onlar bitkilərin yerdə bitmə şəraitindən ya da becərilməsi haqqında bilgi vermişdirlər. Bu kimi bilgilər heyvanlar haqqında əldə edilirdi. 
18-ci yüzillikdə Büffon (1707-1788) 44 cildlik “Təbii tarix” adlı əsərini yayımlamışdır. Orada o, ilk dəfə olaraq demişdir ki, şəraitin təsiri növlərin dəyişməsinə gətirib cıxarda bilər. Bitki və heyvanlar haqqında bilgilər “orqanizmlərin təbii tarixi” adlandırılmışdır. 
Alman alimi Humbolt (18-19-cu yüzilliklər) iqlimin yerdəki bitkilərə təsirinin ümumi qanunauyğunluqlarını açmağa çalışmışdır. O biocoğrafiya elminin yaradıcısı sayılıq. Daha bir alman alimi Qloger (19-cu yüzillik) iqlimə uyğun olaraq iqlimin dəyişməsi ilə quşların boyanmalarının dəyişməsinin örnəklərini gətirmişdir.
Get-gedə ətraf mühitin təsiri altında növlərin dəyişməsi haqqında bilgilər genişlənirdi. Bunların təsiri altında  19-cu yüzillikdə Lamark heyvanlar aləminin təkamülü, onun iptidai formalardan mürəkkəb formalara qədər inkişafı ideyası ilə çıxış etmişdir. Lamarka görə bu formaların çeşidliliyi şəraitin təsiri və bütün canlıların mühitə uyğunlaşmasının zəruriliyindən irəli gəlir.
19-cu yüzilliyin sonunda Darvin növlərin təbii seçim yolu ilə yeni növlərin yaranması nəzəriyyəsi ilə çıxış etmişdir. Onun fikrincə, növlərin ətraf mühitlə bütün ziddiyətli əlaqələri təbii seçimə gətirib çıxarır və bu təkamülün aparıcı güçüdür. Var olmaq uğrunda mübarizə (canlıların bir-biri ilə münasibətləri və onların mühitin cansız komponentləri ilə bağlantısı) ayrıca araşdırma sahəsidir.
Darvin canlıların mövcudluq uğrunda mübarizədə  üç əsas yönümü vurğulamışdır: fiziki mühitlə, öz növünün kəsləri ilə və  başqa növlərin kəsləri ilə münasibətlər. Yalnız ətraf mühitin basğılarına dayanıqlı olan kəslər yaşayıb, artım verə bilirlər.

Ernest Hekkel (1834-1919) – tanınmış alman təkamülçü-bioloq, Darvin nəzəriyyəsinin tərəfdarı olmuşdur. Darvinin təkamül faktoru olan təbii seçim haqqında baxışlarını dərinləşdirmiş, həyatın cansız maddələrdən təbii olaraq yaranması haqqında ideya ilə çıxış etmişdir. Çoxhüceyrəli orqanizmlərin yaranması ideyasını irəli sürmüşdür. İlk dəfə fərdin inkişafında onun əcdadlarının təkamül mərhələlərinin əks olunması haqqında biogenetik qanununu da irəli sürmüşdür. Ekologiyanı ayrıca bioloji elm kimi təklif etmişdir.
Ən tanınımış kitabları bunlardır: “Antropogeniya” və ya “İnsan inkişafının tarixi” (1874), “Dünya sirləri” (1899), “Həyatın möcüzələri” (1904).

 Hekkelə görə, “ekologiya orqanizmlərin ətraf mühitə  münasibətləri haqqında ortaq elmdir. Buna geniş anlamda mövcudluğun bütün şərtləri aiddir. Onlar qismən canlı, qismən isə cansız təbiətdəndirlər. Hər ikisi orqanizmlərin yaşaması üçün olduqca gərəklidirlər, çünki özlərinə uyğunlaşmağı məcbur edirlər”.
Hekkelə görə ekologiya canlı orqanizmlərin “ev məişəti” haqqında elmdir. Onun vəzifəsi, Darvinin şərti olaraq ifadə etdiyi  “müvcudluq uğrunda mübarizənin” mürəkkəb münasibətlərini araşdırmaqdır.

Alman hidrobioloq Möbius (1825-1908) biosenoz, və ya təbii toplum ideyası ilə çıxış etmişdir. Bu qurunun və hövzələrin bəlli yerində yaşayan və bir-biri ilə, eləcə də mühitlə bağlı olan heyvanların, bitkilərin, göbələklərin və mikroorqanizmlərin toplumudur. Biosenozlar bir-biri ilə və bənzər ekoloji şəraitə uyğunlaşma tarixi ilə səciyyələnirlər. Biosenozlardan qırağlarda orqanizmlər yaşaya bilməzlər, çünki bir-biri ilə bağlantıda olmağa ehtiyaclıdırlar. Beləliklə, ekologiyada özəl biosenoz istiqaməti yaranmışdır. Onun vəzifəsi  təbii toplumların formalaşması və fəaliyyət göstərməsinin qanunauyğunluqlarının öyrənilməsi olmuşdur.
20-ci yüzillikdə ekologiya elminin yeni istiqaməti – populyasiyaların ekologiyası – yaranmışdır. Onun vəzifəsi populyasiya proseslərinin (doğum və ölüm surəti, yaş və cins strukturu, say dinamikası) öyrənilməsi olmuşdur. Bütün populyasiya dəyişiklikləri mühitin biotik və abiotik amillərinin təsiri ilə sıx bağlılıqda öyrənilir. Populyasiyaların ekologiyasısının mənşəyi  demoqrafiyada, əhalinin çoxalmasının qarşısının alınmasındadır.
Ilk dəfə  olaraq bu problemi öz əsərlərini ingilis pastoru Maltus 18-ci yüzillikdə açıqlamışdır. O, insan artımının həndəsi silsilə ilə artmasını göstərmiş və bunun fəlakətlərlə sonuclanmasını demişdir. Gələcəkdə və yeni çağda növlərin sayının artmasının qanunauyğunluqlarına maraq artmışdır. Buna həmdə kənd təsərüfatındakı ziyanvericilərlə mübarizə, eləcə də bəzi heyvanların sayının azalması təkan vermişdir. İngilis alimi Elton (1900-1991) populyasiyaya bir vahid kimi baxırdı. Onu ayrıca araşdırmaq gərəklidir, çunki bu səviyyədə ekoloji adaptasiyaların və requlyasiyaların özəllikləri özünü göstərir.Populyasiya ekologiyasının mərkəzi problemi növlərin içindəki təşkilat və onların saylarının dinamikası  olmuşdur.
Daha bir ingilis alimi Tensli (1927–1939) ekosistem anlayışını səsləndirmişdir. Ekosistem canlı orqanizmlərin (biosenozların) toplumlarından, onların yaşayış mühitindən (biotoplardan), onların arasında enerji və maddələr mübadiləsi həyata keçirən əlaqələr sistemindən ibarət olan bir sistemdir. Ekosistemlər anlayışı ekologiyanın mərkəzi anlayışlarından biridir.
Həyatın ekosistem təşkilatını yalnız çeşidli elmlərin nümayəndələri ilə çözmək olar. Bura təkcə təbii elmlər deyil, həmdə humanitar elmlərin nümayəndələri daxildir. Bu ekoloji bölüm baxışları insan toplumunun təbiətlə qarşılıqlı bağlantısına yönəltmişdir. 

Ekoloji elmin inkişafında böyük işləri rus və sovet alimləri görmüşdürlər. Lomonosova (1711-1765) görə, zaman içində görülən hər bir şey təbiətin tarixi inkişafının məhsuludur. Onun fikrincə, insan toplumunun bütün problemləri öz kökləri ilə  təbiətin tarixi resurslarına gedib çıxır. Insanın təbiətdən götürdüyü hər bir şey onun tarixi inkişafının məhsuludur.
Lomonosov təbiət üzərində eksperimentlər etməkdən çəkindirmiş, onun bənzərsiz hərəkətini və sistemlərinin təkamüllərini öyrənməyə çağırmışdır. Bu bilgiləri yığıb yaymaq gərəklidir.

Lomonosovun düşüncələrini sürdürən Dokuçayev (1846-1903) təbiətin komplekslərinin araşdırmasında bütöv yanaşmanı irəli sürmüşdür. Dokuçayevə görə, elm çox böyük irəlləyiş etmişdir. Lomonosovun ardıcılı olan bu alim təbii komplekslərin öyrənilməsində tam yanaşma tətbiq etmişdir. Ona görə, elm çox böyük irəlləyiş əldə etmişdir. Ancaq bir çox durumlarda ayrıca olaraq cismlər – minerallar, dağ süxurları, bitkilər və heyvanlar; eləcə də ünsürlər – vulkanlar, sular, yer, hava və s. araşdarılmışdır. Onların bir-biri ilə bağlantıları, müsasibətləri; eləcə də onlarla insanın mənəvi və maddi əlaqələri və təsiri çox az araşdırılmışdır. Əslində isə elə bu əlaqələr, bağlantılar və müsasibətlər təbiət haqqında biliklərin və idrakın ən yüksək yüksəlişidir.
Ekologiyanın inkişafında çox böyük işləri Vernadski (1863-1945) görmüşdür. O, biosfera haqqında təlimi irəli sürmüşdür. Biosfera canlı orqanizmlərin yaşadığı və təsir etdiyi, eləcə də onların həyat fəaliyyətinin məhsulları ilə əhatə olan yer səthidir.
Vernadskiyə görə, biosfera kosmik və planetar prosesləri təşkil edən özəl təbiət mərkəzidir. O biosfera haqqındakı təlimini bütün təbii biliklərin əsası kimi təqdim etmişdir və onu hərtərəfli əsaslandırmışdır. Vernadski həm də keçmişdə və bu gündə fəaliyyətlətrini gözdən keçirərək, canlıları yerin ən başlıca dəyişiklərə gətirən gücü kimi görmüşdür. Biosferanı yerin tam inteqlal səthi kimi ayıran Vernadski sübut etmişdir ki, biosferanın fəaliyyəti və inkişafı daha çox biogeokimyavi qanunauyğunluqlarla və maddələr dövriyəsi ilə bəlliləşdirilir. Elə biosferanın canlı ünsürləri mexaniki, fiziki, kimyavi, termodinamik, bioloji, geoloji kimi çeşidli təbii prosesləri birliyə gətitib çıxaran amilləridir.
Biosferanın fəaliyyətinin çox mürəkkəb və nəhəng ekosistem prinsipi əsasında guruluğuna görə, onun içində yerləşən bəşəriyyət ekoloji qanunların təsirindən asılıdır. İnsanın təbiət üzərində bəyliyi kimi əski baxışlara elmi baxımdan yenidən baxılmışdır, düşüncə süzgəcindən keçirilmişdir.
Daha bir rus-sovet alimi Suxaçev (1880-1967) biogeosenoz haqqında təlimi irəli sürmüşdür. Biogeosenoz özündə bir ərazidə olan canlılar cəmiyyətini və onlarla sıx bağlı olan mühitin abiotik faktorlarının toplusunu içəriləyir. Onlar bir-biri ilə maddələr dövriyyəsi və enerji axını ilə bağlıdırlar. Bu da təbii ekosistemdir. Biogeoenozlar dayanıqlı, özünü tənzimləyən ekosistemlərdir. Orada canlı komponentlər (heyvanlarla bitkilər) cansız komponentlərlə ayrılmaz bağlarla bağlıdırlar. Örnək kimi meşələri, çölləri göstərmək olar.
Suxaçeva görə, insanlar biosferada maddələr və enerji dövriyəsindən alınmış “faizlə” yaşamalıdırlar. Bunu edərkən onları bu gün olduğu kimi tükəndirməməli, tərsinə, biosferanın təbii ehtiyatlarını və istehsal güclərini çoxaltmalıdırlar.Biosfera ilə onun sistemlərinin təşkil olunması, canlıların sıxlığı və çeşidliliyi bizim başlıca zənginliyimizdir.
Yeni çağımızda dünyada ekoloji problemlərə maraq artmışdır. Keçən yüzilliyin 50-60-cı illərində ekosistem baxışlara dönüş o illərdə (2-ci dünya savaşından sonra) texniki irəlləyişlə üst-üstə düşmüşdür. O zaman təbiətə texnokratik basqı güclənmiş emal sənayesi, inşaat, nəqliyyat saysız artmışdır. Bununla birlikdə toppaqların tükənməsi, meşələrin məhv olunması, təbiətin çirklənməsi kimi böyük miqyaslı fəlakətlər də baş vermişdir.
Eləcə də yer kürəsində əhalinin kəskin surətdə artması yeyinti ehtiyatlarının tükənməsi problemini gündəmə çıxartmışdır. Bu problemlərin  çözülməsi üçün Beynalxalq Bioloji Proqram (BBP) qəbul olunmuşdur. Planetimizin maksimal bioloji  məhsuldarlığı (bəşəriyyətin əlində olan ehtiyatlar) və getdikcə çoxalan əhalinin tələbatları hesablanmışdır. BBP-nin son məqsədi insan tərəfindən bu ehtiyatlardan səmərəli istifadə edilməsi üçün onların alınma formalarının üsulları olmuşdur.
Keçən yüzilliyin 70-ci illərində insan fəaliyyətinin biosferaya təsirinin miqyasını dəyərləndirmək üçün yeni “İnsan və biosfera” beynalxalq proqramı qəbul olunmuşdur. Bunun nəticəsində insanın yerdə rifahına və yaşayışına təhlükə törədən ən başlıca ekoloji problemlər açıqlanmışdır. Qlobal ekoloji araşdırmalar üzrə beynalxalq əməkdaşlıq davam etməkdədir. “İqlimin dəyişməsi”, “Bioçeşidlilik” kimi bir neçə elmi layihələr fəaliyyət göstərir. Təbiətin qorunması, onun ekoloji qanunlar əsasında düşünülmüş tərzdə istifadəsi ən başlıca problemə çevrilmişdir. Ekologiya elmi bu problemlərin çözülməsi üçün  başlıca nəzəri təməldir.
Ekosistem ekologiyasının əsas praktiki nəticəsi ondan ibarət olmuşdur ki, insan toplumu planetimizdə təbiətin durumundan asılıdır, iqtisadiyyat ekoloji qanunlara uyğun qurulmalıdır.

Beləliklə öncə ekologiya növlərin təbii tarixi kimi yaranmışdır. Onun predmeti “orqanizm-mühit” müstəvisində olmuşdur. Sonra bu elm bir neçə inkişaf mərhələlərini keçmiş, canlı aləmin mürəkkəb bağlantılar sistemi olduğu haqqında yeni baxışlar formalaşdırmış, sonra isə həyatın təşkilinin bütün başlıca səviyyələrini bürümüşdür. 

Ekoloji düşüncə həyatın ən başlıca problemlərinin çözülməsi üçün zərurətə çevrilməkdədir. Buna görə çağdaş ekologiya akademik tədris fənni çərçivəsini aşmış, iqtisadiyyətə, siyasətə humanitar sahələrə yayılmışdır. Gələgək soyların ekoloji tədrisinin vacibliyi danılmazdır. Beynalxalq səviyyələrdə UNESKO, UTEP və başqa gurumların özəl komissiyaları fəaliyyət göstərirlər. Onların vəzifəsi insanın praktiki fəaliyyətində ekoloji yanaşmaların tətbiqi və təbliğatından ibarətdir. Beynalxalq qurumların başlıca məqsədi  - dünyada baş verə biləcək ekoloji fəlakətin qabağının alınması və ekoloji qanunları tətbiq etməklə toplumların gələcək inkişafını təmin etməkdir.
21-ci yüzilliyin ilk illərində ekologiya bir elm səviyyəsini aşmış, bir növ çağdaş irəliləmiş sənayesonrası toplumun ideologiyasına çevrilmişdir. Bu da bəzən ekoloji elmə xələl gətirir çeşidli siyasi və iqtisadi oyunlara yol açır.
Suallar:
1. Ekologiyanın tərifi, aktuallığı və predmeti.

2. Ekologiya elminin antik çağlardan XİX-cu yüzilliyə gədər yaranması və inkişafı (Heraklit, Aristotel, Sezalpin, Rey, Turneforun, Büffonun, Humboltun, Maltusun baxışları).

3. Ekoloji elmin XİX-XX-ci yüzilliklərdə inkişafı (Lamark, Darvin, Hekkel, Mübius, Tenslinin baxışları).

4. Rus və sovet alimlərinin ekoloji elmin inkişafında fəaliyyəti (Lomonosov, Dokuçayev, Vernadski, Suxaçev).
5. Ekoloji elm XX yüzillikdə, ekologiya ilə beynalxalq bağlı proqramlar

2-ci mühazirə

EKOLOQIYANIN BÖLMƏLƏRI
Ekoloji elmdə bir neçə başlıca bölmələr vardır. Faktiki olaraq, onların hamısı ayrıca bilik bölmələrinə çevrilmişdirlər.

Ümumi ekolokiya canlı orqanizmlərin bir-biri ilə və onların yaşadıqları mühitlə münasibətlərini öyrənən elmdir. Canlılar insanlar, heyvanlar və bitkilərdir. Buna görə də ümumi ekologiyanın onları öyrənən üç bölməsi vardır.

Bitkilərin ekologiyası iqlimin təsirindən asılı olaraq onların yaşayış mühitini, başqa bitkilərlə münasibətlərini öyrənir.

Heyvanların ekologiyası onların canlı və cansız mühitə münasibətlərini öyrənir.

İnsan ekologiyası onun canlı və cansız mühitə münasibətlərini öyrənir.

Biosferanın ekologiyası insanın təbiətə təsirinin nəticəsində planetimizdə qlobal dəyişiklikləri öyrənir.

Meşə ekologiyası meşə ehtiyatlarının istifadəsini, onların bərpa edilməsinin yollarını öyrənir.

Dənizlərin ekologiyası insan fəaliyyətinin ekosistemlərə təsirini; eləcə də hövzələrə neft, kanalizasiya və başqa tullantılarının dərəcəsini və bundan çıxış yollarını araşdırır.

Kənd təsərrüfatının ekologiyası ətraf mühitin qorunması şərti ilə ekoloji baxımdan təmiz məhsulların alınması və torpaqların tükənməməsi şərti ilə kənd təsərrüfatı məhsullarının alınması yollarını araşdırır.

Sənaye ekologiyası tullantısız texnologiyaları işlətməklə ətraf mühitə zərərli maddələrin tullanmasının azaldılması imkanlarını, insan sağlamlığına və təbiətə onların təsirini araşdırır.

Şəhər ekologiyasıinsanın şəhərdə yaşayış mühitimin yaxşılaşdırması imkanlarını öyrənir.

Tibbi ekologiya ətraf mühitin çirklənməsinin sonu olaraq insanın xəstəliklərini, onların önlərinin alınması və müalicəsinin yollarını araşdırır.

Riyazi ekologiya ekoloji proseslərin modellərini verir.

İqtisadi ekologiya təbiətdən istifadənin iqtisadi mexanizmlərini tərtib edir, təbii ehtiyatların dəyərini bəlliləşdirir, ətraf mühitin çirklənməsinə görə cərimələrin qədərini təyin edir.

Hüquq ekologiyası təbiətin qorunması üçün qanunlar tərtib edir.

Bioekologiya – ekologiyanın özəyidir. Onun başlıca bölməsi təbii bioloji sistemlərin  ekologiyasıdır. Bura bəlli növlərin nümayəndələri olan fərdlər, populyasiyalar, çoxnövlü toplumlar, biosenozlar, ekoloji sistemlər aiddirlər. Bu elmin başqa tərkib hissəsi orqanizmlərin qruplarıdır. Bunlar bakteriyalar, göbələklər, bitkilər, heyvanlar və başqalarıdırlar. Bioekologiyaya aid təkamül ekologiyası da vardır.  Bu da yerin tarixində baş verən təkamüldə ekoloji amillərin rolu və ekoloji şəraitin dəyişməsi haqqında elmdir. Elə bioekologiyada, maddələrin axınının öyrənilməsi və orqanizmlər toplularının yaşamı əsasında ekologiya haqqında təbiətin iqtisadiyyatı kimi baxışlar formalaşmışdır.
Geoekologiya cöğrafi mənsubluğu və coğrafi amillərin təsiri baxımından orqanizmlərin bir-biri ilə münasibətlərini, yaşayış mühitini öyrənir. Bu elm çeşidli mühitdə (yer üstündə, torpaqda, şirin sularda, dənizlərdə) yaşayan canlıların  ekologiyasını, təbii iqlim zonaların (meşələrin çöllərin, səhraların) ekologiyasını, yer səthinin formalarının – landşaftların (çay və dəniz qırağlarının, bataqlıqların, adaların, dağların) ekologiyasını içəriləyir. Çeşidli cöğrafi bölgələrin, ölkələrin, qitələrin təsvir edilməsi də geoekologiyaya aiddir.
Bioekologiyanın və geokimyanın qovşağında, canlıların günəş enerjisinin planetar transformasiyası və kimyavi maddələrin dövriyyəsinin öyrənilməsi əsasında biosfera (qlobal ekoloji sistem) haqqında elm yaranmışdır. Qlobal proseslərin öyrənilməsi haqqında çağdaş elm, ekologiya elmini genişləndirmiş,  onun problem yönümlərini dəyişdirmişdir. Planetar proseslərin araşdırması sonucunda Yerə özünü təşkiledən iqlim-ekoloji sistem kimi baxış formalaşmışdır. 
İnsan ekologiyası insan (bioloji fərd kimi) və şəxsiyyətin onu bürüyən təbii və sosial mühitlə qarşılıqlı münasibətlərini  araşdıran predmetlərin kompleksidir. İnsan ekologiyası heyvanlar aləminin ekologiyasından yaşayış və fəaliyyət şəraitlərinin çoxluğu, mühitə uyğunlaşmaq üçün texnoloji vasitələrin zənginliyi, sivilizasiya və mədəniyyətlərin varlığı, alınmış bilik və bacarıqların miras qoyması imkanları fərqləndirir. İnsan ekologiyasının başlıca özəlliyi sosial və bioloji cəhətlərin düzgün uyğunluğu olan sosiobioloji yanaşmadır.
Sosial ekologiya, insan ekologiyasının bir bölümü kimi, ictimai strukturların (ailələrin və başqa kiçik qrupların) təbiətlə və onları bürüyən sosial mühitlə bağlantılarını öyrənən elmi sahələrdir. Bu sahələrə sivilizasiyaların ekoloji amilləri, insan populyasiyaların ekologiyası, ekoloji demoqrafiya, etnosların ekologiyası və etnogenez (irqlərin və millətlərin təşəkkülü) daxildirlər.
Ekologiyanın obyekti
Ekologiyanın obyektləri daha çox orqanismlərüstü sistemlərdir. Bu da orqanismlərüstü sistemlərin (populyasiyaların, biosenozların, ekosistemlərin, biosferanın) qurumu və fəaliyyətidir. Başqa sözlə, ekologiyada başlıca öyrənmə obyekti canlıların və yaşayış mühitinin yarattıqları birlikdə olan təbii komplekslərdir.
Ekologiyanın vəzifələri

Ekoloji elmin bir sıra başlıca vəzifələri vardır. Onların arasında aşağıdakıları qeyd etmək olar:

1. Biosferaya və təbii sistemlərə insan təsiri ilə bağlı həyatın təşkilinin qanunauyğunluqlarının araşdırılması;
2. Yer və bioloji ehtiyatların ağıla uyğun istismarının elmi əsaslarının yaradılması;  insan fəaliyyətinin təsiri altında olan təbiət dəyişikliklərinin proqnozlaşdırılması; biosferada baş verən proseslərin idarə olunması; insanın yaşadığı mühitin qorunub saxlannması;

3. Populyasiyaların saylarının tənzimlənməsi;

4. Ziyanverən növlərlə mübarizədə insana mənfi təsir edən vasitələrin mümkün qədər az işlənməsi;
5. Yararsız hala gəlmiş təbii sistemlərin yenidən qurulması.

Ekoloji təhsilin vəzifələrini aşağıdakı kimi dilə gətirmək olar:

· Insanın təbiətin bir parçası kimi anlaçılması, bütüt canlıların birliyi və dəyərliliyi, insanın biosferin qorunması olmadan yaşayışının olumsuzluğu;
· Insan yaşamının, onun peşə fəaliyyətinin təbii mühitə bağlı olan qanunauyğunluqlarının öyrədilməsi;

· Enerjiqoruyucu texnologiyaların, ekoloji baxımdan təmiz olan gələcəyə yönəlmiş resursların işə salınması.
Ekologiyanın metodları
Ekologiyanın bir-biri ilə uyğunlaşan  bir neçə metodları vardır.

Sistemli yanaşma ekoloji araşdırmaların çoxusunu bürüyür. Çünki canlı təbiətin bütün elementlərinin bir biri ilə bağlılığına görə ekologiyanın hər bir obyekti sistem, ya da sistemin bir parçasıdır. Ümumiyyətlə ekologiya sistemdən qırağda düşünülməz, onun bütün obyektləri vahid sistemdir.
Bundan başqa ekologiyanın çöl və eksperimental metodları vardır. Çöl metodu canlıların və onların toplumlarının təbiətdə, çağdaş aparaturaların araçılığı ilə, yaşamlarının uzun sürən müşahidəsidir. Eksperimental metod isə laboratoriya şəraitində  təcrübələrin qoyulması, verilən proqram üzrə canlılara təsir edən hər hansı amillərin kontrolda saxlanmasıdır. Bunu edərkən, ekoloqlar təkcə bioloji və kimyavi vasitələrdən deyil, həm də bioloji olayların modelləşdirilməsindən də istifadə edirlər. Bu da canlı təbiətdə baş verən çeşidli proseslərin süni yaradılmış  ekosistemlərdə qurulmasıdır. Modelləşmənin araçılığı ilə sistemlərin davranışını öyrənmək olar. Məqsəd isə çeşidli strategiyaların işlənməsində onların gələcəkdə ola biləcək nəticələrini öncədən görüb dəyərləndirməkdir. Buna ekoloji proqnozlaşdırma deyirlər.

Təbii proseslərin araşdırılması və proqnozlaşdırması üçün həmdə riyazi modelləşdirmə üsulundan da geniş istifadə edilir. Ekosistemlərin bu kimi modelləri çöl və laboratoriya şəraitində alınmış çoxsaylı bilgilər əsasında qurulur. Düzgün qurulmuş riyazi modellər eksperimentdə çətin əldə edilən ya da əldə edilməsi mümkün olmayan şeyləri görməyə imkan verir. Bununla belə, özü-özlüyündə riyazi model bu ya da başqa fərziyənin doğruluğunun dəlili də ola bilməz. O yalnız reallığın təhlil yollarından biridir.
Araşdırmaların sistem, çöl və eksperimental metodları ekoloqa canlıların bir-biri və ətraf mühitin çoxsaylı faktorları ilə münasibətlərini tədqiq etməyə imkan verir. Bu da təbiətin dinamik müvazinətini bərpa etməyi və ekosistemləri yönətməyi mümkün edir.
Qlobal problemlər
Təbiətin özündə bizim anladığımız kimi ekoloji problemlər yoxdur. Hansısa başqa anlamda onlar olmuşdurlarsa, uzun zaman müddətində təbii olaraq özləri çözülmüşdürlər. Hər halda elmə, bir çeşid canlıların yaranması, itməsi və təkamülünün bütün biosferə mənfi təsiri bilinməməkdədir. Bundan fərqli olaraq, bəşəriyyətin ekoloji problemləri bütün təbiətə güclü təsir göstərməkdədir.

1. Bu problemlərdən biri təbiətə və ətraf mühitə antropogen təsirinin 20-ci yüzillikdə artması, biosferanın dayanıqlı olmasının son həddinə gəlib çıxması, bəzi göstəricilər üzrə onu aşmasıdır. Bu olayın görsəntiləri aşağıdakılardır:
- pozulmamış təbii toplumların sahələrinin və  bioloji çeşidliliyin azalması. Bunlar biosferanın keyfiyyət baxımından tükənməsinə, maddələrin təbii axınlarının azalmasına gətirib çıxarırlar.
- İnsanın şirin su, torpaq, bitki məhsullarından hədsiz istifadə etməsi onların miqdar baxımından bərpa edilməsi imkanlarını xeyli azaltmışdır. Bu da onların tükənməsi probleminə gətirib cıxartnışdır.

- insan fəaliyyətinin sonu olan tullantılar ətraf mütüti çirkləndirir, onlar təbii proseslər nəticəsində ortalıqdan çıxmırlar. Bu da ətraf mühitin sıradan çıxması, iqlimin dəyişməsi, insan sağlamlığına ziyan vurma ilə sonuclanır, ekosistemlərin tənəzzülünə gətirib çıxardır.
- 20-ci yüzillikdə təbii ehtiyatlar azalmışdır. Bu da ciddi iqtisadi problemlərə gətirib çıxarır.

2. Təbiət getdikcə yüksələn antropogen təsirlərinə ekoloji təhlükə yaradan gözlənilməyən dəyişikliklərlə cavab verir.
- Təbii mənzərələrin (landşaftların) antropogen dəyişmələri və ətraf mühitin çirklənməsi tez-tez idarəedilməyən sonuclara gətirib çıxarır, bu da ekoloji fəlakətlər və iqtisadi itkilərdir.

- Hansısa mikroorqanizmlərə, bitki və heyvan növlərinə ayrı-ayrı təsirlər, onların təbii toplumlardan çıxarılması bir çox başqa canlı növlərə təsir edən reaksiyalara gətirib çıxardır. Onlar ekosistemlərin dayanıqlılıqlarını pozur və bir çoxlarını ortalıqdan çıxardır.
- Ətraf mühitin kimyavi maddələr və radiasiya ilə çirklənməsi mutasiyaları surətləndirir, yeni bioloji növlərin yaranmasına təkan verir. Bu növlər çox vaxt yüksək davamlılıqlı və adaptasiya qabiliyyətli olur, buna görə də insan üçün təhlükəli olurlar.

3. İnsan öz mühafizəkar bioloji özlüyü ilə təbiətdən getdikcə ayrılmanın ziddiyətindədir. Yaratdığı texnologiyaların sayəsində o bir çox durumlarda təbii seçim və növlərarası rəqabətdən qurtulmuşdur. Bu da insanların sayının çoxalmasına gətirib çıxartmışdır. Bu qədər çox insanların tələbatlarını ödəmək üçün maddələrin və enerjinin istifadəsi də kəskin olaraq atrmışdır.
İnsan sayının artması onların bioloji keyfiyyətindən irəli gəlməmişdir. Əksinə, irsi xəstəliklər, immunitetin aşağı düşməsi, infeksiyaların çoxalması, xroniki xəstəliklər çağdaş insanlığın özəlliyidir. Buna görə ekologiyanın problemləri  daha çox səviyyələnin problemlərinə çevrilməkdədir.

Ekoloji problemlər həmdə iqtisadi və sosial problemlərlə bağlılıqdadır. Bir çox hallarda onlar iqtisadi bərabərsizliyə, sosial və geopolitik sarsıntılara gətirib çıxardır.

Suallar:

1. Ümumi ekologiya ekologiya eliminin bölməsi kimi 

2. Bioekologiya geoekologiya, insan ekologiyası, sosial ekologiya ekologiya eliminin bölmələri kimi
3. Ekologiyanın obyekti, vəzifələri və metodları
4. Ekologiyanın qlobal problemləri
Mühazirə 3

NOOSFERA. BIOSFERANIN QURULUŞU. MÜHITIN FAKTORLARI ORQANIZMLƏRIN ADAPTASIYASI
Noosfera (yunanca noos – ağıl, sfera – kürədir) – düşüncə çevrəsi, toplumla təbiətin qarşılıqlı münasibətlərinin çərçivəsində insan fəalliyətini çözücü inkişaf faktoru edən bir çevrədir. Buna antroposfera, biotexnosfera da deyirlər.
Bu anlayışı ilk dəfə fransız professor Lerua (1870-1954) təklif etmişdir. Onun fikrincə, noosfera insan düşüncəsinin yaratdığı bir ağıl çevrəsidir. Bu ideya üzərində Teyyar de Şarden, Berqson və Vernadski də işləmişdirlər.
Teyyar de Şarden materiyanın dirildilməsi (abiogenez), noosferanın son dayanacağının Tanrı ilə birlikdə olması ideyaları ilə çıxış etmişdir.

Lerua və Teyyar de Şardenin noosfera haqqında təliminin əsasında qədir roma filosofu Plotinin (205-270)  ideyaları durur. Plotinə görə varlıq birdir və “Bir”dən (Tanrıdan) ibarətdir. Bu birlikdə “Bir”in işıq saçması (emanasiyası) baş verir. Bu işıqla onun varlığı bütün varlığa yayılır. İlk olaraq emanasiya sonu Düşüncə cevrəsi yaranır. Bu ideal aləmdir. Sonra emanasiya davam edir və Ruhların çevrəsi yaranır. Orada ruhlar yaranır və onlar material dünyada əks olunurlar. Material dünya isə yoxluğa yaxındır. Ancaq burada Tanrı işığının zərrəcikləri vardır. Onlara doğru gedən hər kəs ekstaza girərək Tanrı ilə qovuşa bilər. Ümumiyyətlə Tanrı işığından məhrum olan material dünya yenədə Onunla qovuşmağa can atır.
Lerua və Teyyar de Şardenin təkamül modeli Plotin fəlsəfəsini təkrarlayır. Bununla belə, onların təkamül nəzəriyyəsi çağdaş elmin kateqoriyalarında qurulmuşdur. Plotinə görə insan ekstaz vasitəsi ilə Ruhlar aləmindən çıxaraq ideal olan Düşüncə aləminə qovuşub, “Bir”lə birlikcə olmağa can atır. Teyyar de Şardendə də insan düçüncə çevrəsinə çıxaraq, Tanrıda əriməyə can atır.
Berqson (1859-1941) noosfera haqqındakı təlimi yaradıcı təkamüllə zənginləşdirmişdir. Ona görə, ilk reallıq  metafizik və kosmik proses olan həyatdır. Onun strukturu intuisiya vasitəsi ilə anlaşılan uzunluğudur. Bu uzunluğun da aspektləri – materiya, ruh, , düşüncə, yaddaşdır.
Yerin geoloji tarixini araşdıran Vernadskiyə görə, yeni geoloji gücün və bəşəriyyətinelmi düşüncəsinin təsiri altında biosferanın yeni hala keçməsi müşahidə olunur – bu da noosferadır. Ancaq o, bu prosesin təfsilatını verməmişdir. Bəzən noosferanı gələcəkdə olan durum, bəzən isə onun bu gündə olması haqqında yazırdı. Bununla belə, noosferanın yaranıb inkişafının şərtlərini vermişdir. Bunlar aşağıdakılardır:
1. Yerin hər yerində insanın yaşaması;

2. Ölkələr arasında sıx bağlantıların yaranması və əlaqələrin bərkiməsi;
3. Insanın geoloji rolunun  başqa geoloji prosesləri üstələməsi;

4. Biosferanın sərhədlərinin genişlənməsi və insanın kosmosa çıxması;

5. Yeni enerji mənbələrinin açılması;

6. Bütün insanların, irqlərin, və millətlərin bərabərliyi;

7. İç və xarici siyasi məsələlərin çözülməsində xalq kütlələrinin rolunun artması;

8. Elmi düşüncənin özgür olması və elmi axtarışların dini və siyasi basqılardan qurtulması. Ölkə səviyyəsində özgür elmi düşüncənin inkişafı üçün şərait yaratmaq. 
9. Xalq təhsilinin düşünülmüş sistemi və insanların güzaranının yaxşılaşdırılması, yoxsulluğun aradan qaldırılması;
10.  Surətlə artan əhalinin bütün maddi və mənəvi ehtiyaclarının təmin edilməsi məqsədi ilə yerin ilkin təbiətinin fəlakətlərə gətirməmək şərti ilə dəyişdirilməsi;

11.  Savaşların tam ortalıqdan qaldırılması.

Çağdaç dünyada bu şərtlərin bəziləri tam, bəziləri isə qismən yerinə yetirilib.

Beləliklə biz, Vernadskinin göstərdiyi noosferarının, onu biosferaların başqa durumlarından fərqləndirən konkret əlamətlərini görürük. Onun yaranması prosesi yavaş-yavaş baş verir və buna görə də noosferanın biosferaya tam keçidi tarixini dəqiqliklə vermək mümkün olmayacaq. Bu barədə çeşidli fikirlər ola bilər.

Vernadski insanın fəaliyyətinin mənfi cəhətlərini də görmüşdur, ancaq buna ümumi uinkişafın tərkib hissəsi və istisna kimi baxırdı. O insan düşüncəsinə, elmi fəaliyyətin üstünlüyünə, gözəlliyin və xeyrin qələbə çalmasına inanmışdır. O nəyisə dahicəsinə öncədən görmüşsə də, nədəsə yanılmışdır. Beləliklə noosferanı inanc simvolu, elmi nailiyyətlərin təsiri altında biosfera proseslərinə insanın düşünülmüş qatılmasının idealı saymaq gərəkdir.
Biosferanın quruluşu
Atmosfera – yerin kosmik fəza ilə sərhəddə olan ən yüngül örtüyüdür. Onun vasitəsi ilə kosmosla maddə və enerji mübadiləsi baş verir. Atmosferin tərkibi əsasən bu elementlərdən ibarətdir: N2 (78%); O2 (21%); CO2 (0,03%).

Hidrosfera – yerin su örtüyüdür. Əsasən bu elementlərdən ibarətdir: H2, O2, Na, Mg, Ca, Ch, C, S. 

Litosfera – yerin üst bərk örtüyüdür. Əsasən bu elementlərdən ibarətdir: O, Si, Al, Fe, Ca, Mg, Na, K.

Ekoloji faktorlar
Yaşayış mühiti – canlı orqanizmi əhatə edən, onunla birbaşa əlaqədə olan təbiətin bir hissəsidir. Mühitin xüsusiyyətləri və tərkib hissələri çox və dəyişkəndirlər. Hər bir canlı mürəkkəb və dəyişən dünyada yaşayır, ona uyğunlaşır, onun dəyişmələrinə uyğun olaraq, öz həyatını tənzimləyir.
Orqanizmlərə təsir edən ayrı-ayrı mühitin özəllikləri və elementləri ekoloji faktorlar adlanır. Mühitin çoxlu faktorları vardır. Onlar canlılar üçün zərərli və ya zəruri ola bilərlər; onların varlığına, artımlarının çoxalmasına ya da azalmasına təsir edə bilərlər. Ekoloji faktorlarların təbiəti və təsir gücü çeşidli olur. Onlar biotik, abiotik və antropogen faktorlara bölünürlər.

Abiotik faktorlar – canlılara birbaşa ya dolayı təsir edən cansız təbiətin özəllikləridir. Bunlar: temperatur, işıq, radioaktiv şüalanma, təzyiq, hava nəmliyi, külək, su axını və başqalarıdır.
Biotik faktorlar – canlıların bir-birinə təsir formalarıdır. Hər bir canlı özündə başqa canlının birbaşa ya dolayı təsirini duyur, öz növündən olanlarla, eləcə də başqaları ilə (bitki, heyvan, mikroorqanizmlər) ilişkilərə girir, onlardan asılı olur və onlara təsir edir. Çevrəmizdə olan orqanik dünya hər bir canlının mühitinin tərkib hissəsidir.

Orqanizmlərin qarşılıqlı bağlantıları biosenozların və populyasiyaların varlığının əsasıdır. Onların araşdırılması sin-ekologiya sahəsinə aiddir.
Antopogen faktorlar – başqa həyat növlərinin yaşayış mühiti olan təbiətin dəyişməsinə gətirib çıxardan, ya da onların yaşamına təsir edən insan toplumunun fəaliyyətinin formasıdır.Tarix boyu insanın öncə ovla məşğul olması, sonra kənd təsərüfatı üzrə işlər görməsi, daha sonra sənaye ilə nəqliyyatın inkişaf etdirməsi planetimizin təbiətini dəyişmişdir.Təbiətə və canlılara antropogen təsirlər getdikcə artmaqdadır. Zaman içində mühitin faktorlarının dəyişməsi aşağıdakı olaylarla baş verir: 
1. Sutkaların, il mövsümlərinin dəyişməsi, ya da dəniz sularının artması və geriləməsi kimi olaylarda olduğu kimi mütəmadi olaraq baş verənlər və təsir güclərini dəyişənlər;
2. Leysan, qasırğa kimi fəlakət xarakterli olaylar, illər ərzində hava şəraitlərinin dəyişməsi kimi hadisələr kimi mütəmadi olmayaraq baş verənlər.
3. Hövzələrin batağlığa çevrilməsi, heyvanların eyni yeri otarması kimi bəlli zaman içində baş verənlər.

Mühit faktorlarının arasında ehtiyatlar və şəraitlər vardır. Orqanizmlər su, yem kimi ətraf mühitin ehtiyatlarından istifadə edərək onları tükəndirirlər. Şəraitlər isə orqanizmlərin uyğunlaşmağa məcbur olduqları və onlara təsir edə bilmədikləri faktorlardır. Eyni şey bir orqanizmlər üçün ehtiyat, başqaları üçün isə şərait faktoru ola bilər. Örnək üçün işıq bitkilər üçün vacib olan enerji ehtiyatıdır. Heyvanlar üçünsə görmək şəraitini yadadır.
Orqanizmlərin adaptasiyası
Orqanizmlərin mühitə uyğunlaşması adaptasiya adlanır. Orqanizmlərin strukturları və funksiyalarında yaşamlarının dayanıqlı olması qabiliyyətini artıran hər bir dəyişiklik adaptasiyadır.
Adaptasiyalara qabiliyyət hər bir həyatın əsas xüsusiyyətidir. Çünki onun varlığını təmin edir, orqanizmlərə yaşamaq və artmaq imkanlarını verir. Adaptasiyalam çeşidli səviyyələrdə - hüceyrələrin biokimyasından və ayrı-ayrı orqanizmlərin davranmalarından başlayaraq, toplumların və ekosistemlərin quruluşu və fəaliyyətlərinə qədər -  özünü göstərir. Adaptasiyalar növlərin təkamullərinin gedişatında yaranıb inkişaf edir.

Orqanizmlər səviyyəsində adaptasiyaların əsas mexanizmləri aşağıdakılardır:
1. Biokimyavi. Onlar hüceyrəiçi proseslərdə olur. Buna örnək fermentlərin dövriyəsinin dəyişməsi ya da onların miqdarının dəyişməsidir;
2. Fifioloji. Buna örnək bəzi növlərdə temperatur artanda tərin çıxmasının artmasıdır;
3. Morfo-anatomik. Bunlar həyat tərzinin dəyişməsi ilə bağlı olan bədənin formasının və quruluşunun dəyişməsidir;
4. Davranışlarda. Buna örnək heyvanların əlverişli yaşayış yerlərinin araması, yuvaların və s. yaratmasıdır;
5. Ontogenetik. Bu da Şəraitin dəyişməsi sonu yaşama qabiliyyətini saxlamağa imkan verən fərdi inkişafın tezləşməsi ya da ləngiməsidir.
Suallar:

1. Noosfera haqqinda anlayiş
2. Vernadskinin noosfera haqqinda fikirləri
3. Biosferanin quruluşu və orqanizmlərin adaptasiyasi 
4. Ekoloji faktorlar
Mühazirə 4

INSAN ƏHALISININ PROBLEMLƏRI VƏ TƏBII MÜHITIN KEYFIYYƏTI
İnsanların artan tələbatları ilə biosferanın onları ödəmək üçün məhdud imkanları arasında ziddiyətlər vardır. İnsanın yaşayış mühitinin korlanması və təbiətin özünü bərpa etmə özəlliyinin itirməsinin səbəblərindən biri insanların sayının çoxalmasıdır. Belə ki, eramızın başlanqıcında yerdə 200 mln., 1000-ci ildə 272 mln. 17-ci yüzillikdə 500 mln., 1850-ci ildə 1,3 mlrd, 1980 ildə 5,2 mlrd. 20-ci yüzilliyin 70 ili ərzində dünya əhalisi 2, 2 dəfə artmışdır. Dünyanın bütün bölgələrində son illlər boyu əhalinin sayının kəskin olaraq artması müşahidə edilmişdir. Ancaq ən böyük artım Asiya, Afrika Latın Amerika, Hindisnan və Çində baş vermişdir.
Əhalinin getdikcə artan sayı bir çox inkişafa döğru gerən ölkələr qarşısında onların yeməklə təmin edilməsi problemini ortalığa çıxardır. Belə ki, hər il dünyada 2 mln. Insan aclıqdan ölür. Bundan başqa, əhalinin kəskin artması həmdə su ehtiyatlarının azalmasına, təmiz havanın çatışmamazlığına, torpaqların münbitliyinin azalmasına gətirib çıxardlır. Dünyanın bir çox ölkələrində artıq bu gün içməli suyun çatışmamazlığı, ətraf mühitin çirklənməsi problemləri özlərini göstərməkdədir.
Daha bir problem artan əhalinin istilik və elektrik enerjisi ilə təmin edilməsindədir. Daş kümür, neft kimi enerji mənbələri sonludur və bəlli vaxtdan sonra onların ehtiyatları tükənəcək. Buna görə də alternativ enerji mənbələri işə salınmalıdır. Bunlar günəş süalarının, küləyin, sünü olaraq istehsal edilən maddılırin enerjisi ola bilər. Ancaq daha da güclü mənbələr atom və hidrogen enerjisidir.
Ətraf mühitin  keyfiyyəti ilə bağlı olan başlıca anlayışlar
Təbiət mühitinin keyfiyyəti – təbii şəraitin insan və başqa canlıların tələbatlarına uyğunluq dərəcəsidir.
Mühitin normal durumu – mühitin ekoloji baxımdan balanslaşmış təbii durumudur. Onun göstəricisi ekoloji müvazinətdir.

Mühitin anomal durumu – normal təbii göstəricilərdən ayrılan ekoloji durumdur. Ekoloji cəhətdən balanslanmamış sistem insana mənfi tərir edib, onun tələbatlarını ödəməyə bilər.
Böhran durumu ya da ekoloji böhran – normal durumun göstəricilərinin yol verilən həddə gərər çatmasıdır. Bu həddin aşması baş versə, ekoloji sistemin dayanıqlıqlığının uçması və onun dağılması baş verir. Bu da ətraf mühitin həddən çox çirklənməsi kimi hallarda olur.
Mühitin dağılması – onun insan yaşayışı üçün yararsız olmasıdır. Bu da nüvə elektrik stansiyalarında baş verən qəzalar kimi fəlakət sonu ola bilər.
Bütün bunlara görə, ətraf mühitə nəzarət orqanlarının yaradılması, bunun üçün bəlli üsulların tətbiq edilməsi xüsusi əhəmiyyət kəsb edir.

Monitorinq haqqında ümumi bilgilər
Monitorinq – ətraf mühitin durumunun sistemli baxışı və təhlilidir Monitorinq zamanı, ilk olaraq onun çirklənmə dərəcəsinin, eləcə də biosferaya bu çirklənmələrin təsiri, ona edilən fəsadların dərəcəsi bəlliləşdirilir və çirklənmənin nəticəsinin nə olacağı haqqında proqnozlaşma aparılır. 
Monitorinq zamanı mühitin durumu haqında məlumatların yığımı ilə zaman və məkanda baş verən şirklənmələrin səviyyəsindən bilgilər əldə olunur. Hər bir monitorinq üç pillədən ibarətdir: baxış, olan durumun dəyərləndirilməsi və ola bilən dəyişmələrin proqnozu.
Monitorinqin ən başlıca elementi təbii mühitin durumunun dəyərləndirilməsidir. Bunu edərkən göstəricilərin seçimi, ətraf mühitin obyektlərinin xarakteristikaları və onların dəyişmələri böyük əhəmiyyət kəsb edir. Mühitin durumunu dəyərləndirmək və ola biləcək dəyişikliklərin proqnozunu vermək üçün biosferanın biotik və abiotik sahələrinə baxışların keçirilməsi olmalıdır. Coğrafi baxışların çevrəsi çox genişdir: mikromiqyasda edilən bu, ya da başqa təsirə reaksiyadan tutmuş,  qlobal reaksiyalara, atmosferin çirklənməsi haqqında bilgilərə, mühitin meteroloji və hidroloji xarakteristikalara, bir mühitdən başqa mühitə keçirilən  maddələrin miqdarına qədər. 
Havaya tullantıların həddi (HTH) bəlli vaxt ərzində havaya tullanan zərərli maddələrin hədd miqdarıdır. Onu aşanda təbiatdə istənilməyən dəyişikliklər baş verir və insan sağlamlığına zərər vurulur. Havanın zəhərlənməsi zəhərli maddələrin cəm sayı ilə bəlliləşdirilir. Sulara tullantıların axıdılma həddi (STAH) də bu kimi tərif edilir. Hər ikisi kq/sut ölçüsü ilə ölçülür.

Mühitə təsirlərin dəyərləndirilməsi (MTD) ya da ekoloji ekspertiza – layihələrin bəlli tələblərlə ekoloji cəhətdən əsaslandırılması və obyektlərin (sənaye ya da kənd təsərüfatı) ekoloji baxımdan təhlükəsiz olmasıdır. Buna da ölkə qurumları baxmalıdırlar.

Ekoloji ekspertiza – nəzərdə tutulan təsərrüfat və başqa növ işlərin ekoloji tələbatlara uyğunluğunun qurulmasıdır.

Ətraf mühit obyektinin assimilyasiya həcmi – zaman vahidi ərzində yığılıb, həzm və transformasiya oluna bilən, ya da ekosistemdən təbii özünütəmizləmə prosesləri sonu çıxarıla bilən çirkləndirici maddələrin maksimal miqdarıdır. Ekosistemin assimilyasiya həcmi sistemin parametrlərinin  yolverilən dəyişmələri içində antropogen təsirini təbii dəyişmə fonunda təyin edir.

Monitorinqin çeşidləri

Bioloji monitorinqin başlıca məsələsi toplumların molekulyar, hüceyrəvi, orqanizmi, populyasion səviyyələrdə biosferanın antropogen təsirə reaksiyasının bəlliləşdirilməsidir. Bioloji monitorinqdə başlıca yer çeşidli populyasiyalarda ola bilən irsi dəyişmələrin müşahidələrinə, tezliklə təsirlər altına düşən orqanizmlərə (məsələn, şibyələrə) baxışların keçirilməsinə verilir.
Monitorinqlərin üç çeşidi vardır: sanitar-toksikoloji, ekoloji və biosfer. 
Sanitar-toksikoloji monitoring zamanı aşağıdakı işlər görülür: - ətraf mühitin durumuna baxış, təbiət obyektlərinin zərərli maddələrlə cirklənmə dərəcəsinin təyin edilməsi, bu maddələrin insana, heyvanlara, bitkilərə təsiri, ətraf mühitdə patogen mikrobların, tozun açkarlanması, su obyektlərinin keyfiyyəti, onların neft məhsulları və başqa zərərli maddələrlə çirklənməsinin dərəcəsi, atmosferdə azotun kükürdün, karbonun, ağır metalların miqdarlarının bilinməsi.
Ekoloji monitorinq zamanı aşağıdakı işlər görülür: ekosistemlərdə, təbiətin komplekslərində dəyişmələrin qeydə alınması, onların məhsuldarlıq imkanlarını bilinməsi; təbii ehtiyatların, suyun, yerin, bitkilərin dinamikasının təyin edilməsi. Ekoloji monitorinqin vəzifəsi ekosistemlərdə antropogen xarakterli dəyişiklikləri ortalığa çıxartmaqdır.
Biosfer monitorinq – təbiətdə qlobal dəyişmələrin, o cümlədən, padiasiya dərəcəsinin, atmosferdə CO2, O3 olmasının, onun tozlanma d\r\c\sinin, istilik dövriyyəsinin, okeanla yeri bürüyən hava arasında qaz mübadiləbinin, quşların, heyvanların və həşəratın miqrasiyalarının, planetimizdə hava durumunun dəyişmələrinin müşahidələridir.
Günümüzdə daha çox inkişaf edən sanitar-toksikoloji monitoringdir. Hər bir maddənin ekotoksikoloji göstəricsi, onun ekoloji cəhətdən ən çox yol verilən konsentrasiyası ətraf mühitdə çirkləndirici maddənin hədd konsentrasiyasıdır. O həddə qədər zərərli maddələr uzun müddət ərzində insana və onun soyuna təsir etsə belə, onda mənfi dəyişikliklərə gətirib çıxartmır. Fəsadlar o həddi aşandan sonra üzə çıxır.
Ekoloji normalaşdırma

Ekoloji normalaşma ekologiyaya antropogen təsirlərin azaldılmasını təmin edir və insanın təbiətlə ahənginə yönəlmişdir. Ümumiyyətlə burada aşağıdakı işlər görülür:

· Antropogen təsirinin nəticələrinin hesabını aparmaq

· Biosferanın “böhranlı” halqalarının və təsir amillərinin axtarılması

· Təbii ekosistemlərə təsiri nəzərə alaraq, onlara nüfuz etmənin yollarının axtarılması.

Yolverilən ekoloji yükün təyinində əsas meyyar ekosistemin çeşidliliyinin, stabilliyinin məsuldarlığının aşağı enməməsidir. Antropogen təsirlərinin normalaşdırılmasında prioritet faktorlar  və təsir effektləri əhəmiyyət kəsb edir.
Biosferanın adaptasiya imkanlarının dəyərləndirilməsində ekosistemin dayanıqlı olması anlayışına, onun ekoloji ehtiyatına arxalanmaq gərəkdir. Ekoloji ehtiyat mühitin əsas xüsusyyətlərinin pozulmaması şərti ilə biosferdən çıxarıla bilən bərpa olunan təbii ehtiyatların mümkün olah hissəsini təyin edir. Ekosistemə mümkün olan yükün həddinin təyini monitorinqin əsas vəzifəsidir. Bunu edərkən, təbii mühitin keyfiyyətinin tənzimlənməsi və idarə olunması ekoloji prognozlaşmalara dayanır və burada onlara uyğun riyazi modellərin qurulması tələb olunur. Riyazi modellər qurulanda öyrənilən təbii prosesləri üç yerə bölürlər:
- seçilən zamanın miqyasına uyğun olanlar
- seçilən zamanın miqyası ilə dinamik müvazinətdə olanlar (ntz gedən proseslər)
- seçilən zamanın miqyasında dəyişənlər (ləng kedən proseslər)
Suallar:
1. İnsan əhalisinin problemləri. Təbii mühitin keyfiyyəti və ətraf mühitin  keyfiyyəti ilə bağli olan başlica anlayişlar
2. Monitirinq haqqinda ümumi bilgilər 

ƏTRAF MÜHİTİN ÇİRKLƏNMƏSİ

Çirklənmə haqqinda qisa bilgi. Çirklənmə obyektləri. Çirkləndirmənin mənbələri
Dar anlamda çirklənmə - hər hansı mühitə gətirilən yeni və ona xass olmayan fiziki, kimyavi və bioloji ünsürlərin gətirilməsi ya da o ünsürlərinin miqdarının mühitdə artmasıdır.

Çirklənmənin birbaşa obyektləri  bioloji toplumun yaşadığı  hava, su və toppaqdır. Çirklənmənin dolayı obektləri çirklənmə qurbanlarıdır. Bunlar bitkilər, heyvanlar, mikroorqanizmlərdir.

Girklənmənin mənşəyi çox çeşidli ola bilər. Onların arasında təkcə sənaye müəssisələri və istilik-enerji kompleksləri deyil, həmdə məişətin, heyvandarlığın, nəqliyyatın tullantıları, eləcə də ekosistemlərə insanın gətirdiyi gəmirici və ziyanvericilərə qarşı istifadə edilən maddələrdir. 

Ekoloji baxımdan çirklənmə təkcə hava, torpaq və suya onlara yad olan maddələrin tullantıların atılması demək deyil. Istənilən durumda çirklənmə bütün ekosistemə ziyan vurur. Bundan başqa, bir çeşid maddələrin həddən artıq çoxalası ekoloji faktorlarının dəyişməsi deməkdir, çünki ziyanlı maddələr əslində o qəbildəndirlər. Deməli belə olanda bu faktorların rejimi və tərkibi bu, ya da başqa canlının ekoloji dözümlülülük həddinə uyğun gəlmir. Belə olduqda, ekosistemdə maddələr mübadiləsi pozulur, ziyanlı maddələrin təbii həll olunmasında (assimilyasiyasında) əngəllər törənir. Beləliklə, ekoloji baxımdan çirklənməyə belə bir tərif vermək olar: çirklənmə bu, ya da başqa ekoloji sistemə, ona xass olmayan və onu son olaraq yararsız edib məhsuldarlığını azaldan, madələr dövriyyəsinin qarşısını alan, onların assimilyasiyasını və enerji axınını kəsən canlı ya da cansın komponentlərin gətirilməsidir.
Mühitin çirklənməsi çətin çoxyönlü prosesdir. İstehsalatın tullantıları  öncə olmadıqları yerlərdə ortalığa çıxırlar. Onların çoxusu kimyavi baxımdan aktiv olur və canlıların bədənlərində olan molekullarla reaksiyalara girirlər, ya da havada oksidləşirlər (turşuyurlar). Belə olanda onlar canlılar üçün zəhərə çevrilirlər.
Çirklənmənin nəticələri heç də hər zaman özlərini birbaşa göstərmir. Onların açıq görsənən görsəntilərinə kizli gedən proses gətirib çıxardır. Buna görə indi alimlər çirklənmənin dərəcəsinin nə olduğunu ən başlanqıc mərhələlərdə axtarırlar.
Bununla belə, çirklənmə təkcə zərərli maddələrin ətraf mühitə tullanması deyildir. Örnək üçün, soyuducu sistemlərin sularını təbii hövzələrə buraxanda, orada təbii temperatur rejimi dəyişir.. Bu da temperatur çirklənməsidir. Səsin və işıqlanma dərəcəsinin aşması da çirklənmə sayılır.

Çirkləndiricilərin çeşidləri. 

Çirkləndiricilər – minlərlə kimyavi və  zəhərləndirici maddələr, özəlliklə də metallar və oksidlər, eləcə də aerozollardır. Bu kimi maddələr tullantı mənbələrinin fərqli olmasına baxmayaraq, tərkiblərinə və təsirlərinə görə eyni ola bilərlər. Belə ki, karbohidrogenlər havaya qaz-neft sənayesinintullantısı kimi də, yanacağın yandırılmasının məhsulu kimi də çıxır. 
Ətraf mühitə atılmış, ya da öz adi miqdarını aşan hər bir fiziki varlıq, kimyavi maddə və canlı (daha çox mikroorqanizmlər) çirkləndirici ola bilər. 
Bioloji proseslərlə dağılan və dağılmayan antropogen çirkləndiricilər vardır. Birincilər təbii maddələr dövriyəsinə girib ortalıqdan çıxarılır ya da başqa bioloji maddələrdə həll olurlar. İkincilər isə təbii olaraq həll olunmur. Buna görə orqanizmlərə düşüb həzm olunurlar.

Ətraf mühitin çirklənməsinin təbii və antropogen növləri.
Ətrav mühitin çirklənməsinin təbii (vulkannın püskürməsi, sellərin axması kimi hansısa təbii olaylar sonu yaranmış) və antropogen (insan fəaliyyətinin sonu ortalığa çıxmış) növləri vardır.
Antropogen növü isə öz növbəsində aşağıdakı növlərə bölünür:

- bioloji - təbii ya da insan fəaliyyəti sonu yaranan;
- mexaniki – fiziki və kimyavi fəsadlara gətirib çıxartmayan yalnız mexaniki cəhətdən ətraf mühiti çirklədən ünsürlərlə yaranan;

- kimyavi – mühitin təbii kimyavi özəlliklərini dəyişən maddələrin təsiri ilə yaranan.

Ətraf mühitin fiziki və mikrobioloji çirklənməsi
Fiziki çirklənmənin aşağıdakı növləri vardır:

1. Termal – temperaturun artması sonu yaranan. Buna səbəb müəssisələrin bacalarla havaya püskürdüyü isti buxar, buraxdıöı isti sular kimi amillər olur.
2. İşıq – süni işıq mənbələrinin təsiri altında bitki və heyvanların yaşamında mənfi dəyişmələrə gətirib çıxardan təbii işıqlandırılmasının pozulması sonu yaranır;
3. Səs – təbii səs səviyyəni aşan və canlılar üçün səs-küyə çevirilən, zaman-zaman təkrarlanan proseslərin sonu yaranır;

4. Elektromaqnit – mühitin elektromaqnit şüalanma fonunun dəyişməsi sonu yaranır. Buna örnək təbiətə elektrik naqillərindən, radio və televiziya ötürücülərindən, bəzi sənaye qurğularından dəyən ziyandır. Bu da zərif bioloji strukturlarda dəyişmələrə, qlobal və yerli səviyyədə geofizik anomaliyalara gətirib çıxardır.
5. Radioaktiv - ətraf mühitdə radioaktiv maddələrin təbii səviyyəsinin aşması sonu yaranır

6. Mikrobioloji – insan fəaliyyətinin nəticəsində çoxlu sayda surətlə artan mikrobların yaranması və surətlə artması sonu yaranır.

Torpaqların çirklənməsi
Antropogen təsiri altında torpaqlarda kimyavi maddələrin miqdarının o yer üçün normal həddinin aşması ilə müşaiyət olunan torpaqların çirklənib sıradan çıxmasıdır.

Çeşidli maddələrlə çirklənmənin başlıca göstəricisi bu maddələrin ətraf mühitdəki canlılara mənfi təsiridir. Çünki ayrı ayrı canlıların kimyavi təsirə dayanıqlılığa bir-birindən fərqlənir. Təbii mühitlə müqayisədə, insanı bürüyən mühitdə, onun fəaliyyətinin sonu olaraq, çeşidli kimyavi maddələrin miqdarı görsənən qədər çoxdur. Bu təhlükə hətta bu maddələrə yüksək dayanıqlı canlılar üçün də təhlükəli ola bilər. Torpaqların çirklənməsi ekosistemin və yerin tükənməsinin ən təhlükəli növüdür.
Suların çirklənməsi
Suların çirklənməsi çeşidli çirkləndiricilərin dənizlərə, çaylara, göllərə, yeraltı sulara düşməsidir. Bu da ziyanlı maddələrin sulara düşməsinin qarşısını alan qurğuların olmaması ya yararsız olması və bu yöndə başqa tətbirlərin görülməməsi üzündən baş verir. Çox vaxt suların çirklənməsi gözə görsənməyərək qalmaqda olur, çünki çirkləndiricilər suda həll olunmuşolurlar. Ancaq burada istisnalar da vardır: örnək kimi köpüklənən vasitələri, sular özərində üzən neft ləkələrini, şirkli axınları göstərmək olar. Bir neçə təbii çirkləndiricilər vardır. Onlardan biri yerdə olan alyuminiumdur.. Kimyavi reaksiyaların sonu o suların tərkibinə girərək onları çirkləndirir.Başqa təbii çirkləndirici magniumdur. O da balıqlara ziyan yetirir.
Ancaq təbii çirkləndiricilərin həcmi, insanın iatehsal etdiyi çirkləndiricilərlə müqayisədə çox azdır. Hər il su hövzələrinə minlərlə çirkləndirici maddələr axıdılır. Onların təsirinin nə ilə sonuclanacağı çox vaxt bilinmir. Bu maddələrin çoxu yeni kimyavi maddələrdir. Sularda insan fəaliyyəti sonu ağır metallar  (kalsium, kadmium, civə, qurquşun, xrom kimi), pestisidlər, nitratlar, fosfatlar, neft məhsulları axıdılır. Hər il 12 million ton ntftin sulara axıdılması bilinməkdədir. Atom elektrik stansiyalardan sulara radioaktiv maddılır də düşməkdədir.
Təmizlənməmiş suların hövzələrə axıdılması sonu suyun mikobioloji çirklənməsi baş verir. Beynalxalq Səhiyyə Nazirliyinin göstəricilərinə görə dünyada  xəstəliklərin 80%-i elə suların aşağı keyfiyyətindən və antisanitar durumundan baş verir. Kəndlərdə isə suyun keyfiyyəti problemi daha kəskindir. Dünyanın kənd əhalisinin 90%-i içmək və çimmək üçün təmizlənməmiş sulardan istifadə edirlər. 
Havanın çirklənməsi

Havanın çirklənməsi çeşidli qazların, buxarların və bərk hissəciklərin havaya keçməsinin nəticəsində yer atmosferinin hər bir istənilməz dəyişməsidir. Bu da təbii proseslər ya da insanın fəaliyyətinin sonu ola bilər. 
Çirkləndiricilərin 10%-ə yaxını atmosferə külün, toz halında olan turşüların, zəhərli qazların çıxması ilə müşaiyət edilən vulkanın püskürməsi kimi təbii gəlakənlər sonu çıxır. Atmosferə həm də dəniz sularından və çürüyən bitkilərdən ayrəlan küküdr də çıxmaqdadır. Meşə yanğınları sınu da atmosferə  böyük miqdarda tüstü və toz girir. Havada olan mikroorqanizmlər  (viruslar, bakteriyalar, göbələklər) insanlarda xəstəliklərə yoluxmasına və allergiyanın çeşidli formalarının yayılmasına gətirib çıxardır.

Yerdə qalan 90% çirkləndiricilər insan fəaliyyətinin sonu atmosferə yol açırlar. Bunlar elektrostansiyalarda və avtomobillərdə yandırılar yanacaqların tüstüləri, tozların çıxması ilə sonuclanan istehsal gücləri kimi vasitələrdir.

Atmosferə çıxan çirkləndirici maddələr mənbəyindən ayrılıb uzaq məsafələrə yayılırlar. Sonra, yağışla, qarla və dolu ilə qarışaraq yenidənbərk hissəciklər, damcılar ya da kimyavi maddələr formasında yenidən yer üzünə yağırlar. Bu da insan sağlamlığına, eləcə də başqa canlılara mənfi təsir edir.
Kosmosun çirklənməsi
Kosmik zibil kosmosda olan nə vaxtsa işlədilən və indi heç nəyə yararlı olmayan, ancaq kosmik gəmilər üçün təhlükə törədən bütün sünü obyektlərlə onların fraqmentləridir. Bəzi durumlarda tərkibində daha təhlükəli maddələr (radioaktiv, toksik) olan kosmik zibil yer kürəsi üçün də təhlükəli ola bilər. Çünki onlar orbitlərindən yayınıb yer atmosferinə girib yaşayış məntəqələrinə tökülə bilərlər.

Kosmik zibillər problemi ilk kosmik gəmilərin və peyklərin orbitə şıxarılmasından sonra gündəmə gəldi. Bu barədə BMT-də özəl məruzələr də dinlənildi. Orada qeyd edildi ki kosmosun zibillənməsi hansısa bir ölkə üçün deyil bütün yür kürəsi üçün təhlükəlidir. 

 2009-cu ilin hesabatlarına görə Yer ətrafında 300000-ə yaxın zibil hissələr dolanır. Belə getsə, yerin yaxınlığında olan fəza tamam zibillənib, gələcəkdə kosmik üçuşlara, peyklərin buraxılmasına ciddi maneələr törədəcək.

Ətraf mühitin çirklənməsi nəticələri
Çirklənmə sonrası ayrı-ayrı ekosistemlər, eləcə də biosferanın dağılması prosesləri baş verir. Bunun sonunda münbit torpaqlar tükənir, ekosistemlərin və biosferanın məsuldarlığı enir. 
Çüirklənmələr insanın fiziki və mənəvi dürümüna mənfi təsir edir. Havada, torpaqda və sularda olan ziyanlı kimyavi maddələr insan sağlamlığı üçün təhlükəyə çevirilir. Onlar həm də immuniteti zəyiflədir.
Çirklənmə sonrası havaların istiləşməsi qarların və buzların əriməsinə gətirib çıxardır. Bu da dənizlərin səviyyəsinin qaxması, qurunun su basğınına məruz qalması təhlükəsini yaradır.
Eyni zamanda mülayim iqlimli yerlərdə tropik xəstəliklər yayılır. Çünki istiləşmə nəticəsində tropik bakteriyalar o iqlimlərə dözümlü olub yayılırlar.
Çirklənmənin nəticəsində heyvan və bitki növləri məhv olur. Buzların əriməsi sonu quzeydə, quraqlıqlar sonu isə güneydə heyvan və bitki növləri yer üzündən silinib gedir. Balıqların bir çox növləri suların çirklənməsi üzündən ölür. Çox böyük surətlə gedən inkişaf sonrası bir çox canlılar buda dözümluluk göstərə bilmədiyindən məhv olur. Bununla da bütün yer kürəsində həyatın axarı dəyişir.
Çirkləmə sonrası olaylarda əhalinin göçü (miqrasiyası) baş verir. Bu da texnogen fəlakətlər, dənizlərin qurulara irəliləməsi, temperaturun qalxması və bunun sonrası quraqlığların düşməsi nədəni ilə olur. Belə olanda da dünyanın bir bölgələrində əhali surətlə artır, başqaları isə boşalır.. Bu da çeşidli qarşıdurmaları, cinayətlərin artmasına və aclığa gətirib çıxardır.
Suallar:
1. Çirklənmə haqqinda qisa bilgi. Çirklənmə obyektləri. Çirkləndirmənin mənbələri
2. Çirkləndiricilərin çeşidləri. Ətraf mühitin çirklənməsinin təbii və antropogen növləri. Ətraf mühitin fiziki və mikrobioloji çirklənməsi

3. Suların və havanın çirklənməsi

4. Torpaqların çirklənməsi və kosmosun çirklənməsi

5. Ətraf mühitin çirklənməsinin nəticələri

TEXNOGEN QƏZALAR VƏ FƏLAKƏTLƏR
Böyük miqdarda kimyavi və radioaktiv maddlərin ətraf mühitə çıxması ilə müşaiyət olunan texnogen qəzalar və fəlakətlər ekologiyanın dağıdılması baxımından çox böyük təhlükədir.

Kimyavi fəlakətlər

Kimyavi qəzalar çox təhlükəli ola bilərlər. Kimyavi cəhətdən təhlükəli olan obyektlərdə texnoloji proseslərin pozulması, boruların, anbarların, nəqliyyat vasitələrinin zədələnməsi sonu atmosferə, suya və torpağa çox miqdarda kimyavi baxımdan təhlükəli maddələrin çıxıb yayılması baş verə bilər. Bu da ətraf mühitin, insanların, heyvanların və bitkilərin zəhərlənməsinə gətirib çıxardır. Belə olanda kimyavi zəhərlənmə sahələri yaranır.
Qəza baş verdikdə, kimyavi maddələri saxlayan həcmlərdən atmosferə böyük tezliklə zəhərləndiricilərin çıxması sonu ilkin bulud yaranır. İkinci bulud isə dağılmış kimyavi maddələrin həmən yerdən buxarlanması sonu yaranır.
Ən böyük kimyavi qəza Hindisnatın Bhopal şəhərində 1984-cü ildə baş vermişdir. Orada “Union Karbide” adlı Amerika şirkətinin müəssisələrinin birində baş vermiş qəza sonu atmosferə onminlərlə ton metilizosiant adlı çox  zəhərli maddə atmosferə səzmışdır. Qəzanın ikl saatlarında çoxlu adam ölmüş, minlərlə insan isə kor olmuşdur. Ölənlərin toplu sayı 2 mini aşmışdır. Şəhər əhalisinin 25%-ı zərər çəkmişdir.
Bunun kimi bir çox qəzalar fərqli olsalar da, onların bənzər özəllikləri də vardır. Onların hamısı nəzarətdən çıxmış olaylar olaraq insan qırğını, ətraf mühitin zəhərlənməsi , böyük iqtisadi ziyanla sonuclanmışdırlar.

Atom-Elektrik stansiyalarında (AES) qəzalar
Bunlardan ən böyüyü 1986-cı ildə Ukrainanın Çernobıl şəhərindəki AES-da baş vermişdir. Orada partlayış olmuş, nüvə reakoru dağılmış, ətraf mühitə ços sayda radioaktiv maddələr tullanmışdır. Qəzanın ortalıqdan qaldırılmasına 600 mindən çox adam qatılmışdır.
Azərbaycanda da Çernobıl faciəsi nəticəsində radioaktiv şüalanmaya məruz qalanlar var, çünki o zaman ölkəmiz Sovetlər Birliyinin tərkibində idi. Bundan başqa, AES-in partlamış 4-cü enerji blokunun təhlükəsiz hala salınması üçün keçirilən "Sarkofaq" əməliyyatında 129 Azərbaycan vətəndaşı da iştirak edib ki, onların hamısı müxtəlif səviyyəli radioaktiv şüalanma alıblar.

Hadisə zamanı 7000-ə yaxın insan həlak oldu, 25000 insan güclü radiasiya nəticəsində ömürlük şikəst oldu, on minlərlə insan isə sonsuz qaldı. Bu faciədən sonra Çernobılda doğulan uşaların 90 %-də əlillik yaranır. Hadisədən neçə illər keçsə də, radiasiyanın fəsadları hələ də Avropada dolanmaqdadır.

Daha bir ağır texnogen faciə 2011-ci ildə Yaponiyanın Fukusima AES-da zəlzələ və ondan sonra sunaminin baş verməsindən sonra olmuşdur. Sonucda ətraf mühit zəhərlənmiş, çoxlu sayda insan ölmüşdür. 146 min əhali öz yurdlarından köçürülmüşdür. Radiasiya hava, dəniz və torpağa sızmışdır. Onun əlamətləri hətta stansiyadan uzaqlarda da özünü göstərməkdədir, yeyinti məhsulları və sular da radiasiyaya məruz qalmış, zəhərlənmişdirlər. İqtisadi itkilər 74 milliardı açmışdır.
Cənubi Qafqazda da atom faciəsi təhlükəsi vardır. Bu da Erməsistanın Metsamor AES-dır. O sovetlər dönəmində qurulmuş, avadanlığa köhnəlmiş bir obyektdir. Orada qəzanın baş verməsi ehtimalı çox böyükdür. “Metzamor” AES-i təkcə Cənubi Qafqaz bölgəsi deyil, daha böyük ərazilər üçün təhlükə mənbəyidir. Burada baş verə biləcək qəza daha geniş əraziyə təsir edəcək. Belə olarsa Azərbaycan üçün də bu stansiya təhlükə mənbəyidir. Azərbaycan höküməti beynalxalq təşkilatlara bu təhlükə haqqında dəfələrlə xəbər verib, bu gündə onun bağlanmasını tələb edir.
Azərbaycanda da AES tikilməsi layihəsi var və artıq bu yöndə işlər gedir. Onun yerləşdiyi yer Şirvan şəhəri yaxınlığındakı Nəvayi bölgəsindədir. Stansiyanın tikilməsi elektrik enerjisinə ölkəmizdəki artan tələbatdır. Bununla belə, dünyada baş verən qəzalar nəzərə alınmalı, belə layihənim məqsədə uyğun olub-olmaması problemi çözülməlidir.

Savaşların dünya ekologiyasına təsiri
Çeşidli savaşlar və qarşıdurmalar təbiətə çox ağır zərbələr vurur. Bunlar müharibələr, terror, sosial partlayış, siyasi qarşıdurmalar kimi olaylardır. Buna örnəklərin biri İran-İraq savaşı zamana neft mədənlərinin birində baş verən partlayış olmuşdur. Sonda, İran körfəzi sularına çox sayda neft axıdırmış, ekologiyaya ziyan vurulmuşdur. Daha bir örnək Çeçenstanda gedən döyüşlərdir.  O zaman sənaye obyektlərinin, yolların, nəqliyyat kəmərlərinin, həyatı təmin edən sistemlərin dağıdılması sonu Çimali Qafqaz bölgəsində ekoloji durum ox gərgin olmuşdur.
Vyetnamda gedən savaşlar zamanı amerikan uçaqları 22 million litr zəhərli defoliantları böyük ərazilərə səpələmişdirlər. Bunun sonu minlərlə kvadrat kilometr meşələr məhv olmuş, onminlərlə insan ölmüşdür.

Hər bir savaş təkcə insanlığa deyil, həmdə ekoloji duruma qarşıdır, çunki ekoloji cəhətdən təmiz silah yoxdur, ola da bilməz. Atom bombardmanı baş verərsə  ətraf mühitin qlobal dağıdılması və insan sivilizasiyasının məhv olması baş verə bilər. İnsan tarixinsə belə bombardmamı 2-ci dünya savaşı zamanı amerikanlar Yaponiyanın Xirosima və Naqasaki şəhərində etmişdirlər. Ətraf mühit zəhərlənmiş, minlərlə insan ölmüş ya da şikəst olmuşdur. O bombardmanın fəsadları bu gün də özünü göstərməkdədir.
Hərbi-sənaye kompleksi savaş olmasa belə ekoloji gərginlik yaradır. Çünki hərbi sursatlar, kimyavi, bakterioloji, atom silahları ambarlarında, eləcə də atom sualtı qayıqlarında hər zaman qəza baş verə bilər bu da ekologiyanın dağıdılması deməkdir.

Hərbi qarşıdurmalar kəsiləndən sonra da ərazilərdə çoxlu basdırılmış minalar qalır. Onlar da insan və başqa canlılar üçün təhlükədir. Kimyavi və attom silahlarında imtina edilsə belə, onların necə məhv edilməsi problemi yaranır. Buna görə də hərbi obyektlərin üzərində ekolojinəzarət olmalıdır, ekoloji monitorinqlər keçirilməlidir.
Azərbaycanın işğal olunmuş ərazilərində ekoloji faciyənin miqyası

İşğal olunmuş ərazilərin hazırki ekoloji durumu haqqında heç bir informasiyanın olmaması çox böyük çətinlik yaradır. Bu ərazilərə nəzarət edən Ermənistan oradakı real ekoloji vəziyyəti qəsdən gizlədir və ona görə həmin vəziyyət haqqında yalnız ümumi mülahizələr söyləmək mümkündür. Məlumdur ki, ərazinin təbii elementləri bir-biri ilə qarşılıqlı əlaqədə olurlar və onun bir elementində baş verən dəyişiklik zəncirvari şəkildə digərlərinə verilir. Artıq işğal altında olan Dağlıq Qarabağın ətrafındakı Kəlbəcər, Laçın, Qubadlı, Zəngilan, Cəbrayıl, Füzuli və Ağdam rayonlarının əraziləri insan nəzarətindən kənardadır , əkilib-becərilmir və ona görə də böyuk ekoloji fəlakətə səbəb olur. 

Ermənistan ərazisindən başlayan çayların demək olar ki, hamısı Azərbaycanın Kür-Araz çaylarına və oradan da Xəzərə tökülür. İllər boyu bu ölkənin ərazisindən axan Oxçu, Zəngi, Araz, Ağstafa, və b. çaylar öz suları ilə Azərbaycanın çaylarını çirkləndirir. Qafan mis-molibden yataqlarından Boxçuçaya axıdılan zərərli çaylar, Ermənistan AES və s. Azərbaycanın ekologiyası üçün daimi təhlükə mənbəyini yaradırlar. Ermənistan AES-də istifadə olunan sular sonralar çaylar vasitəsi ilə Azərbaycana ötürülür. Bu stansiyanın işlənmiş radioaktiv tullantılarını Azərbaycanın işğal olunmuş rayonlarının ərazilərində basdırılması haqqında məlumatlar mövcüddur. 

İşğal olunmuş dağlıq ərazilərdə hərəkət edən ağır hərbi texnika, çoxlu miqdarda atılan mərmilər, bastırılmış minalar bu ərazilərin torpaq örtüyünə və bitki aləminə güclü zərər vurmuşdur. Baxımsız qalan həmin ərazilərdə təbiətin qorunması haqqında heç kim fikirləşmir: dağ meşələri ucdantutma qırılaraq qonşu ölkələrə daşınır, nadir bitki və heyvanların kökü kəsilir. İşğal olunmuş ərazidən başlayan suvarma kanallarının qarşısının kəsilməsi Azərbaycanın dağətəyi rayonlarının kənd təsərrüfatına ağır zərbə vurur. Deyilənlərdən aydın olur ki, işğaldan insanlarla yanaşı Azərbaycan təbiəti də böyük zərər çəkir.

Bu ərazilərdə müvəqqəti olduğunu başa düşən ermənilər oradakı təbii ehtiyatlardan, faydalı qazıntı yataqlarından vəhşicəsinə istifadə edir. Asan istifadə edilə bilən mineral sular, müxtəlif texniki materiallar, ehtiyatlar, daha çox mənimsənilir.

Qeyri-qanuni qurum olan Dağlıq Qarabağ işğal olunmuş ərazilərdə ekoloji şəraitin qorunması haqqında beynəlxalq təşkilatlar qarşısında heç bir məsuliyyət daşımadığına görə bu ərazilərdə ekoloji mühit getdikcə daha da ağırlaşır. Ona görə də işğaldan azad edildikdən sonra bu ərazilərin ekologiyasının yaxşılaşdırılmasına uzun illər böyük miqdarda, özü də işğalçı tərəfin hesabına vurulan ziyanın ödənilməsi tələb olunmalıdır.

 Aşağıda göstərilən qoruq və yasaqlıqlar erməni işğalı altındadır və orada qoruq rejimi tamamilə dağıdılmışdır: (Ekologiya və Təbii Sərvətlər Nazirliyinin I hesabatına əsasən)

Nəqliyyatda və neft-qaz mədənlərində qızalar və onların planetin ekologiyasına təsiri
Fövqəladə qəzalar arasında texnogen fəlakətlərin ortaq payı 15-20% civarındadır. Bunlar daha şox magistral boru kəmərlərində, dəmiryolu nəqliyyatında, çeşidli mədənlərdə olan qəzalardır. Son 10 il ərzində dünyada belə olayların sayı təkcə neft kəmərlərində 20 mini ötmüşdür. Bunun sonu olaraq millionlarla ton neft israf olmuş, torpaqlar yayarsız olmuş, hava yanğınlar üzündən çirklıənmişdir.

Dəmiryolu nəqliyyatında qəzaların sayı çoxalmaqdadır. Demək olar, gündə bütün dünyada 8-15 bu kimi qəzalar baş verir. Ən təhlükəlisi də, neft, kimyavi maddələrlə dolu olan vaqonlardakı qəzalardır. 
Sənaye və nəqliyyatda qəzaların baş vermə səbəbi avadanlıqların kohnəlməsi, işçilərin işlərinə biganə yanaşması, təhlükənin qarşısını alan avadanlıqların olmaması, istehsalın çağdaş normalara uyğun olmaması, qananların olmaması və bu kimi başqa amillərdir.

Ümumiyyətlə nəqliyyatda və sənayedə baş verən qəza və fəlakətlər ətraf mühit üçün və insan sağlamlığı üçün təhlükəlidir. Bunların sonu hətta bərpa oluna bilməyən ekologiyanın dağılması baş verə bilər.
Son 20 ilin ən böyük neft qəzaları
Birincisi 1990-cı ildə Küveytdə baş verəndir. O zaman İraqla beynalxalq güclər  arasında savaş gedirdi. Onların hücumunun qarşısını almaq üçün iraqlılar dənizə neft tökmüşdürlər ki düşmən desantının sahilə çıxa bilməsin. Bunun sonu dənizə 1,5 million ton axıdılmışdır, 1,5 kv km ərazi zibillənmiş, sahilin 600 km neft içində idi. Bu kimi olayın qarşısını almaq üçün Amerika təyyarələri bir çox neft mədənlərini bombalamış, bunun sonu yanğınlar baş vermişdir.
1997-ci ildə rus gəmisi “Naxodka” Çinlə Kamçatka yarımadası arasında batmış, ondan 19 min ton neft suya axıdılmışdır. Bunun sonu 50 kv km su ləkəsi yaranmışdır.

1998-ci ildə Liberiya gəmisi olan “Pallas”dan Danimarka yaxınlıqlarında çox miqdarda neft suya axmış və yanğın baş vermişdir. Almaniya, Danimarka, Hollandiya sahilləri neftə boyanmışdır.
2000-ci ildə Braziliyada Rio de Janeyro şərəri yaxınlığında neft kəmərindəki qəza sonu, okeana 1, 3 ton neft dağlmışdır. Bu ərazidə buna bənzər daha bir qəza 9 il sonra baş vermişdir.

2002-ci ildə İspaniya gəmisi “Prestij” qəzaya uğramış, dənizə 90 min ton neft axıdılmışdır.

Pakistan sahilləri yanında 2003-cü ildə “Tasman Spirit” gəmisinin qəzaya uğraması sonu okeana 55 min ton neft tökülmüşdür. Suda neft ləkəsinin diametri 40 kv km qədər olmuş, çoxlu dəniz heyvanları, balığlar və quşlar ölmüşdür. 

2006-cı ildə Filippin gəmisinin qəzaya uğraması sonu sahillərin 300 km neftə bürünmüş, 500 hektar meşələr, balıq, heyvanlar məhv olmuşdur. 15000 insan bunun sonu zərər çəkmişdir.
2007-ci ildə Rusiyanın gəmisinin Kerç boğazında qəzaya uğraması sonu 2000 ton mazut dənizə tökülmüşdır. Bunun sonu 30000 quş ölmüşdür.

Həmən ildə cənubi Koreyanın Tenan limanında qəza sonu 15 min ton neft suya tökülmüşdür. O zaman limanda duran gəmini orada işləyən kran deşmişdir.

2009-cu ildə Rusiyanın Samara vilayətində baş vermiş gəmi qəzası sonu Volqa çayına 3 ton mazut tökülmüş, suda neft ləkəsinin uzunluğu uzununa 12, eninə 35 km çatmışdır.

2010-cu ilnə Meksika körfəzində BP-nin dəniz mədənində  baş verən qəza sonu onminlərlə ton neft suya tökülmüş, təbiətə, eləcə də ABD ilə Meksika iqtisatittətinə böyük ziyan vurulmuşdur. Bu ən böyük qəza olmuşdur. 
Xəzər dənizində neft qəzaları
1983-cü ildə “Azərbaycanın 60 illiyi” adlı suüztü buruq Xəzərin çərqində suya batmışdır. Qazaxstanlı tədqiqatçıların bilgisinə görə bu günə kimi orada 187 ton dizel yanacağı və 29 ton maşın yağı qalmaqdadır. Bundan başqa, orada başqa kimyavi maddələr də vardır. Onların hamısı sudan çıxarılmasa, gec-tez Xəzərin çərq sahilləri zəhərlənmiş olacaq. Monitorinqlər zamanı bilinib ki, artıq onlar az miqdarda suya sızmağa başlayıb.

1985 ildə Qazaxstanın “Tengiz” yataqlarının neft-qaz ehtiyatlarının kəşfi zamanı 1167 m dərinlitində qəza baş vermişdir. Bunun sonu yer üzünə və suya neft və qaz axını baş vermişdir. Bundan başqa həm də böyük yanğın olmuşdur Odun hündürlüyü 300 m, eni isə 50 m qədər çatırdı. Orada temperatur 15000C qədər yüksəlmişdir. Odu 1 il ərzində söndürə bilmirdilər. Yanğını söndürmək üçün Sovetlər Birliyinin bütün gücləri cəlb olunmuşdur. O zaman insanlar da ölmüşdür. Sonda yeraltı nüvə partlayışı ilə yanğın söndürüldü. “Tengiz” qəzası zamanı havaya və suya 3,4 ton neft, 1,7 milliard kub metr qaz, 850 ton merkaptan, 900 ton his çıxmış və tökülmüşdür. Qazaxstanın Atırau vilayətində xəstəliklərin sayı xeyli artmışdır.
Daha bir qəza 2004-cü ildə baş vermişdir. Qazaxstan nefti ilə dolu “Merkuri-2” adlı Azərbaycan paromu batmışdır və indiyə qədər suyun 300 m dərinliyində qalmaqdadır. Paromun anbarında 1000 tona yaxın neft vardır və hər il ərzində dəniz suyu onun metalını aşılayır. Beləliklə bir gün aşılama tamamlanacaq və neft dənizə sızacaqdır. Xəzərin kiçik və bağlı su hövzəsi olmasına görə, bu baş verərsə, fəlakətin miqyası Meksika körfəzindəki fəlakətə bərabər ola bilər. Bu günə kimi o paromu sudan çıxarmaq cəhdləri uğursuz olmuşdur.

Mühazirə 6
TƏBIƏTIQORUYUCU TƏTBIRLƏR VƏ ENERJININ ALTERNATIV MƏNBƏLƏRI

Təbiətiqoruyucu tədbirlərin təsnifatı

Sənaye müəssisələri və əmək kollektivləri təbiətiqoruyucu tədbirlərin keçirilməsində, eləcə də təbiətdən rasional istifadə etməkdə maraqlı deyillər. Çünki bu, əlavə xərclərin artmasına, yeni avadanlıqların tətbiq edilməsinə yol acır. Onların başlıca məqsədi istehsalın və gəlirlərin artırılmasıdır. Ancaq bu tətbirləri görmədən ətraf mühitə ziyan vurulur və insanların yaşayışı dözülməz olur. Buna görə də bu problemlərlə ölkə başçıları, siyasi liderlər və ictimai hərəkatlar məşğul olmalıdırlar. Onlar müəssisələrin təmiz istehsala keçməsini məcbur etməlidirlər, bu yöndə xərclərin çəkməsi məsələsini onların boynuna qoymalıdırlar. Eyni zamanda təbiətiqoruyucu tətbirlərin keçirilməsinə keniş xalq kütlələri cəlb olunmalıdırlar bu tətbirlər təbliğ edilməlidir.
Təbiətiqoruyucu tətbirlər – ölkənin təbii ettiyatların qorunmasını, yaxşılaşdırmasını və rasional istifadəsini təmin edən, eləcə də ətraf mühitə mənfi antropogen təsirinin azaldılmasına yönələn hər bir təsərüfat fəaliyyətidir. Onların çeşidləri çoxdur və əsasən 3-ə bölünür:
Birməqsədlilər.  Onların məqsədi ətraf mühitin sənaye çirklənməsinin azaldılması, ya da tamam ortalıqdan qaldırılmasıdır. Bu kimi tətbirlərin təbiətiqoriyucu effekti müəssisələrdə standartauyğun təbiətiqoruyucu texnikanın quraşdırılması; yeni təmizləmə üsullarının kəşvi və işə salınması; çirklənmə dərəcəsini azaldan texnologiyalarda bəlli yeniliklərin tətbiq edilməsidir.

Ehtiyatlara qənaət edənlər. Bunların məqsədi enerji, yanacaq, və xammal ehtiyatlarını qənaətlə istifadə edilməsindədir. Bu da istehsalatda enerji və xammalın işlənmə miqdarının azaldılması, onların nəql edilməsi və saxlanması zamanı itkilərin azaldılması yolu ilə edilir.
Çoxməqsədlilər. Bunların da məqsədi təbiətiqoruma tətbirləri ilə birlikdə sənaye məhsullarının keyfiyyətlərinin artırılması; təbii ehtiyatlarının, fəhlə gücündən, texnoloji avadanlıqdan və maddi istehsalın başqa elementlərdən istifadənin yaxşılaşdırılmasıdır. Bu tədbirləri etmək üçün aztullantılı və ehtiyatlara qənaət edən toxnologiyaların yaradılması yolu ilə həyata keçirirlər.
Tullantısız və aztullantılı texnologiyalar
Bunlar təbii mühiti qorumaq üçün, qaz, maye və bərk tullantılarının az çıxması, ya da heç çıxmaması ilə müşaiyət olunan xammaldan bütün dəyərli maddələrin işlənməsini təmin edən  texnologiyalardır. Örnək üçün bu texnologiya tətbiq olunarsa, filizlərdən qara və əlvan metallar kimi əsas malların alınmasından başqa, həmdə inşaat materialları (sement, çınğıl, kərpic), kimyavi turşular, kübrələr istehsal edilə bilər. Bu da işlənmiş filizlərin tullantılarını heçə endirir. Çünki hər şey nəyinsə istehsalına yönəlir.
Bu kimi texnologiyaların işlənməsinə 20 yüzilliyin ortalarında, ətraf mühitin çirklənməsi problemi kəskinləşməsi səbəbi ilə keçilmişdir. 
Tullantıları az olan texnologiyaların əsasında təbiətdə olan proseslərin bir-birinə bağlılığı durur. O zaman bir növ canlıların ifraz etdikləri məhsullar başqaları tərəfindən hopulur. Buna görə də təbiətdə gərəksizolan bir şey 
qalmır, hər şey istifadə olunur. 
Tullantısız texnologiyaların başlıca məqsədi zərərli maddələrin axıdılmasının qarşısını almaqdır. Bunu da susuz, ya da su az işlədən texnologiyaların əsasında əldə olunur. Başqa yol onları yuyub aparan suyun, dövriyə nəticəsində, bir neçə dəfə isfifadə olunması; su dövriyyəsi sistemlərinin inkişafı; axədəlan sularıntəmizlənməsi və onlardan gərəkli maddələrin çıxarılıb yenidən işlədilməsi; su soyuducu qurğularının hava ilə işləyənlərlə dəyişdirilməsi; tullanan maddələrin bərk halında, suya hopdurulmaharaq çıxarılması və onların başqa şey üçün istifadə edilməsidir. Bütün bu problemlər haqqında benalxalq müqavilələr vardır.
Alternativ energetika
Alternativ energetika daha çox gələcəyə yönələn perspektiv sahədir. Onlar bu gün o qədər də çox yayılmamış, ancaq ətraf mühiti təmizlikdə saxlamaq və iqtisadi səmərililik baxımından əlverişlidirlər. Onların əsasında bərpaolunan enerji durur.

Bərpaedilən, ya da “yaşıl enerji” – insan varlığı miqyasında tükənməz enerjidir. O təbiətdə hər an təbii olaraq mövcud olan proseslərin insanların ehtiyacları üçün istifadə olunması ilə əldə olunur.
Bir neçə bərpaedilən enerji çeşidləri vardır:

1. Küləyin enerjisi. Onun araçılığı ilə atmosferdəki hava kütlələrinin təbii enerjisi elektrik, mexanik, istilik və s. təsərütatda işlənilən enerjilərə çevirilir. Bu da çeşidli mühərriklərlə həyata keçirilir.
Külək enerjisi bərpaolunan enerji olaraq, son vaxtlar çox yayılmışdır. 2010-cu ildə dünyanın 80 ölkəsində onların ümüni gücü 200 gigavat olmuşdur. Örnək üçün 2011 ildə Danimarkada külər mühərriklərinin araçılığı ilə ölkənin elektrik enerjisinin 28%, Portuqaliyada 19%, İrlandiyada 14%, İspaniyada 16 %, Almaniyada 8% istehsal olunmuşdur.
Böyük külək mühərrikləri ölkələrin ümumi elektrik xəttinə qoşulmuşdur, kiçikləri isə ayrı-ayrı bölgələri təmin edir. Yer altından çıxarılan yanacaqdan fərqli olaraq, külək enerjisi tükənmir, hər yerdə işlənilə bilər və ekoloji cəhətdən təmizdir. Ancaq külək elektrik stansiyalarının qurulması bir sıra texniki və iqtisadi xarakterli çətinliklərlə bağlıdır.

2. Gelioenergetika (Günəş energetikasıhər) hər-hansı çeşid enerjinin günəşdən alınmasıdır.  Günəş enerji alınması üçün tükənməz mənbədir və ekoloji cəhəttən təmizdir. Onun əsasında qurulmuş energetika prspektivli sahədir. Etimallara görə, 2100-cü ildə günəş ən başlıca enerji mənbəyinə çeviriləcəkdir. Bir çox ölkələrdə o, dövlət dəstəyini almış və surətlə inkişaf edir. Bu ölkələrin təcrübəsi göstərir ki, gələcəkdə günəs enerjisi əsasında ilməyən güclər ənənəvi energetikanın rəqibi olacaqdır.

Yerə düçən günəş enerjisinin miqdarı bütün neft, qaz, kömür və başqa şeylərdən alınmış (neft, qaz kömür və s.) enerjilərin hamısından dəfələrlə çoxdur. Günəş enerjisinin cəmi 0, 0125%-nin işlənməsi yerdə olan bütün enerji ehtiyaclarını ödəyə bilər. Daha 0,5%-ı isə gələcək üçün də yetırli olar. Bu potensial o qədər yüksəkdir ki, hər dəqiqə yerə düşən günəş enerjisi bütün bəşəriyyətin bir illik enerji ehtiyaclarını ödəyə bilər.

Günəş çüalarını insan ehtiyacı üçün enerjiyə çevirən qurğular  fotoelektrik və termodinamik olurlar. Fotoelektrik qurğular günəs enerjisini elektrik enerjisinə fotoelektrik çeviricilərin araçılığı ilə birbaşa çevirirlər. Onlara “günəş batareyaları” deyilir və onlar dünyada ən çox yayılmışdır. Termodimamik qurğular isə günəş enerjisini öncə istiliyə çevirir. Sonra bu istilik ayrıca istilik qurğusunun araşılığı ilə mexaniki enerjiyə, sonra isə generatorda elektrik enerjisinə çevirilir. 
3. Alternativ Hidroenergetika. Bunlar da su enerjisinin təbii yolla istifadəsidir. Bunlar dəniz sularının artmasının, dalğaların enerjisini insan tələbatını ödəyən enerjiyə çevirilməsi yolu ilə alınır.
Dəniz sularının artmasından isdifadə edən elektrik stansiyaları. Bu dəniz suyunun artmalarını istifadə edən su elektrik stansiyaların özəl növüdür. Dolayı yolla onlar yerin fırlanmasının enerjisini istifadə edirlər. Bu kimi elektrik stansiyaları dəniz qırağlarında qururlar, çünki orada günəşin və ayın cazibə gücləri sutkada iki dəfə suyun səviyyəsini dəyişirlər. Sahildə suyun artması və geri çəkilmıəsi 18 metrə qədər çata bilər.
Enerjinin alınması üçün çay ağızları bəndlə kəsirlər. Orada həm elektrik generator, həm də nasos rejimində işləyən su aqreqatları quraşdırılır. Nasos rejimi su artmaları ilə geri çəkilmələri arasında olan zaman işlədilmə si üçün suyu su ambarlarına doldurur. Belə olarsa, bu kimi stansiyaları hidroakkumulyasiya elektrik stansiyası adlandırırlar.
Okean dalğalarının enerjisi – okean üzərində dalğalarla yayılan enerjidir. Suların şirinləşdirilməsi, elektrik enerjisinin istehsalı, suların anbarlara vurulması kimi faydalı işlərin görülməsi üçün istifadə oluna bilər.
Dalğaların güçünü kVt/m ilə ölçülür. Su və külək enerjisinə nisbətən, dalgaların enerjisi hada da çüclü olur Belə ki, dəniz və okeanların dalğalanması adi vaxtlarda 15 kVt/m olur. Dalğalar 2 m hündürlüyə qalxanda, göc 80 kVt/m çatır. Deməli okean enerjisinin istifadəsində enerji çatışmamazlığı ola bilməz. Bunun yalnız bir hissəsi elektrik və baçqa enerjilərin alınması üçün istifadə edilə bilər.
Dalğaların enerjisinin mənbəyi küləklərdə və günəşdədir. Bütün okeanların gücündən alınmış enerji günəşdən alınandan çox deyil, ancak dalğa ilə işləyən enerji generatorların gücü baçqa enerji mühərriklərindən çoxdur.

Bənzər təbiətlərinə baxmayaraq, dalğaların enerjisi suların artması enerjisindən fərqlidir. Hazırda dalqaların enerjisinin istifadə edilməsi geniş yayılmamış, çox vaxt layihələrdə vardır.

4. Geotermal energtika yerin dibində olan enerjinin geotermal stansiyalarının araçılığı ilə istifadə edilməsi ilə elektrik və başqa çeşid enerjilərin alınmasıdır. Vulkanların püskürdüyü yerlərdə dövr edən suyun hərarəti qaynama temperaturundan yüksək olur və yerin üzünə qeyzerlər şəklində çıxır. Yeralsı isti sulara isə xüsusi qurğuların yerin dibinə salınması ilə çatmaq olar. Bu tipli qurğular dünyanın bir çox ölkələrində işləməkdədir.
5. Bioyanacaq – alternativ yanacağın bir növü olaraq, biki ya da heyvan məhsullarından istehsal edilir. Bioyanacağın daha yayılmış növləri bioetanol, biodizel və bioqazdır.
Bioetanol əsasən qarğıdalı və şəkər qamışından düzəldilir. Braziliya, ABŞ, İsveçdə daha çox yayılmışdır. İşlədilməsi təmiz halında olmur, onu benzinlə qarışdırırlar. E-10 və E-85 adlanan çeşidləri vardır. E-10 çeşidində yanacaq qarışığında bioetanolun payı 10%, benzinin – 90% olur. Onu işlətmək üçün avtomobilə özəl mühərrik gərək deyil. Elə benzinlə işləyən hər bir avtomobil onunla işləyə bilər. E-85 çeşidi üçün isə özəl mühərrik gərəkdir.
Biodizel bitki yağlarının emal edilməsindən sonra əmələ gələr yanacaqdır. Bu bitkilər daha çox raps, soya, qarğıdalıdir. O da bioetanol kimi təmiz halda deyil, dizel yanacağı ilə qarışaraq istifadə edilir. Bu nisbət çesidli ola bilər, ornək üçün, B-20 markasının tərkibində 20% biodizel və 80% adi dizel vardır. Bu yanacaqla işləyən avtomobillər üçün özəl mühərrikin quraşdırmaq gərəkli deyil. Onlar adi dizel yanacağı üçün nəzərdə tutulmuş mühərriklə işləyirlər.
Bioetanolun və biodizelin mənfi cəhətləri. Bioyanacağın ikinci nəsli

Bioetanollla biodizeli istifadə etməklə avtomobildən ayrılan qazlar ekoloji tələblərə daha uyğun olur. Ancaq onların enerji səmərəliliyi adi benzin və dizeldən aşağı olur. Buna körə də mühərrikin gücü azalır, yanacağın işlənməsi isə artır. Bundan başqa bioyanacağın bu çeşidlərindən istifadə edilməsi  ərzaq problemi yarada bilər, çünkikənd təsətüfatı mallara yeyinti üçün deyil, avtoyanacaq kimi işlənilir.

Bu problemi aradan qaldırmaq üçün ikinci nəslin bioyanacağı işlənməyə başlamışdır. Onların fərqləndirici özəllikləri ondadır ki, istehsal edilən xammal biomassadır. Bu da yeyinti üçün işlədilər bitkilərin tullantıları (gövdəsi, yarpaqları, cecəsi), taxta yonması, saman, qabığ, peyin və s.  kimi xammaldır. ikinci nəslin bioyanacağı bioqazdır. Ona “kanalizasiya” qazı da deyirlər. Bioqazın tərkibində metanla karbodur. Avtomobillərdə işlətmək üçün onu karbondan təmizləyirlər və sonda biometan alınır. Bu da təbii metana tam uyğun olan bir yanacaq çeşididir. Fərq yalnış mənşəyindədir. Biomassadan həmdə etanolla dizeli də almaq olar.
Bioyanacaq istehsalının texnologiyası
Bunlar bir neçədir. Onlardan biri kənd təsərüfatı mallarının tullantılarının emalı və yanacağa çevrilməsidir. Gurudulandan sonra onlar 400-500°С qədər qızdırılır. Bunun sonu olaraq qaz ayrılır və bir neçə texnoloji proseslərdın keçir. Bunun da sonunda kükürd və başqa ziyanlı maddələrdən təmizlənmiş dizel yanacağı alınır. Bundan başqa bu kimi biodizeldəki CO2 qazı neytraldır. Yəni yanacaq yanandan sonra atmosferə çıxan bu qaz elə bitkilərin boy atması zamanı onlar tərəfindən işlənən CO2-nin miqdarındadır. Deməli bu qazın eyni miqdarı atmosferə qayıdır və ekoloji balans saxlanılır.
Daha bir üsul vardır. Pambıq, raps, soya kimi bitkilərin toxumlarından yaq alınır. Bu yağdan şrota adlanan zibilləyici tullantı çıxarılır. Sonra yağı metanolla qarışdırırlar və yenə də təmizləyirlər. Bu silsilənin sonu yanacaq alınmış olur.

Bu texnologiya geniş istifadə edilsə, təkcə Avropada dizel yanacağı ilə işləyən avtomobillərin 80% ehtiyacları ödənəcək.
Suallar:
1. Təbiətiqoruyucu tədbirlərin təsnifati

2. Tullantisiz və aztullantili texnologiyalar
3. Külək energetikası və gelioenergetika alternativ energetikanın növü kimi

4. Geotermal energetika  və bioenergetika (bioetanol, biodizel) 

5. Bioetanolun və biodizelin mənfi cəhətləri. Bioyanacağın ikinci nəsli. Bioyanacaq istehsalının texnologiyası

Mühazirə 8
ATMOSFERIN QLOBAL ÇIRKLƏNMƏSINİN NƏTİCƏLƏRİ

İstixana effekti

İstixana effekti qazların qızması nəticəsində yaranan istilik enerjisinin araçılığı ilə planetimizin qızmasıdır. Bu qazlar da əsasən su buxarı və karbondur.
Elə istixana effektinə görə yerdə həyatı təmin etmək və inkişaf etdirmək baxımından yararlı temperaturun saxlanması mümkün olur. Bu olmasaydı, yerin temperaturu indikindən çox aşağı ola bilərdi. Bununla belə, istixana effekti sonrası, yerə infraqırmızı şüaların düşməsi azalır, bu da yerin həddindən çox qızmasına gətirib çıxardır.
2007-ci ildə 130 ölkənin mindən artıq alimini birləşdirən İqlimin Dəyişməsi üzrə Ekspertlərin Hökümətlərarası Qrupu (İDEHQ) öz hesabatını təqdim etmişdir.  Orada keçmişdəki və bu günkü iqlim dəyişmələri, bunun insana və təbiətə təsiri, eləcə də bu dəyişmələrin qarşısının alınması imkanları göstərilmişdir. 
Çap olunmuş materiallara görə, 1906-2005-ci il arası yer temperaturu 0,74 dərəcə artmışdır. Ən yaxın 20 il ərzində hər onillikdə temperatur orta hesabla 0,2 dərəcəyə qədər artacaq. 21-ci yüzilliyin sonuna qədər isə 1,8 dərəcədən 4,6 dərəcəyə qədər arta bilər. Bilginlərin dediklərinə görə, iqlimin dəyişməsi daha çox insan fəaliyyəti nədəni ilə baş verir. Bu da karbon köklü yanacaqların işlənməsi, sənayi istehsalı, meşələrin qırılması kimi olaylardır.

İstixana effekti səbəbi ilə iqlimin dəyişməsinin nəticələri

1. Çöküntülərin intensivliyinin və tezliyinin dəyişməsi.
Ümumiyyətlə planetimizdə iqlim daha da nəm olacaq. Ancaq çöküntülərin miqdarı yer üzərində bərabər paylanmayacaq. Bu gün yağmurların çox olar bölgələrdə çöküntülər daha da çox, az olanlarda isə daha az olacaq. Nəmliyin az olan bölgələrdə quraqlıq sürəci daha da çox olacaq. 
2. Dənizlərin səviyyəsinin artması. ХХ-ci yüzillik boyu dəniz səviyyəsi 0,1-0,2 м artmışdır. Bilginlərin dediyinə görə, XXI yüzillik boyu dəniz səviyyəsinin artımı 1m qədər yüksələcək. Belə olarsa kiçik adalara və dənizkənarı bölgələrə daha çox ziyan dəyəcək. Hollandiya, Böyük Britaniya kimi ölkələr, eləcə də Karib  və Okeaniya adaları su altında batma təhlükəsi ilə üzləşəcəklər. Bundan başqa, dənizkənarı yerlərin aşılanması prosesləsi güclənəcək. 
3. Ekosostemlər və bioçeşidlilik üçün təhlükə. 30-40% canlıların ölməsi proqnozları vardır. Çünki onların ətraf mühitin şəraitinin dəyişməsi o gədər sürətli olacaq ki, canlılar bu dəyişikliklərə uyğunlaşa bilməyəcəklər.

Hava istiliyi 1 dərəcə qalxsa, meşələrə ziyan dəyə bilər. Onlar isə karbon qazını udub, oksigeni istehsal edirlər. Meşələrin qırılması karbonun artması, ekologiyanın pisləşməsi deməkdir.

4. Buzların əriməsi. Bu amil qlobal dəyişiklərin göstəricisidir. Peyklərdən alınan bilgilərə görə, buzlar 1960-cı illərdın bəri ərimiş və  onların 10% azalması gözlənilir. 1950-ci illərdən başlayaraq bizim günümüzə qədər Şimal qütbə yaxın olan yerlərdə dəniz buzu 10-15%, qalınlığı isə 40% azalmışdır. 
Bilginlərin dediyinə görə, Qimalay dağlarının buzlarının əriməsi ildə 10-15 m çatmışdır. Belə olsa buzların 2/3 hissəsi 2060-cı il üçün əriyəcək. 2100-cü il üçün isə bütün dünya buzları əriyəcək. Buzların tezliklə əriuməsi bəşəriyyət üçün bir sıra problemlər yaradır. Dağlara yaxın bölgələrdə daha da təhlükəli qar uçğunları, çaylarda isə suların azalması baş verə bilər, bunun sonrasıda da şirin su ehtiyatları tükənər. 
5. Kənd təsərüfatı. Bu sahəyə də ziyan dəyə bilər. Çünki temperaturun qalxması quraqlıqlar gətirər. Ən böyük zərbə isə yoxsul ölkələrə dəyəcək və belə olarsa aclığa gətirib çıxardacaq.
6. Suyun istifadəsi və təchizatı. İqlimin dəyişməsi içməli suların azalmasına gətirə bilər. Belə olarsa, quraqlıq yerlərdə yağmurlar daha da azalacaq, dağlarda buzların əriməsi sonu çaylar quruyacaq. Suyun çatışmaması təkcə insan sağlamlığına və tələbatına deyil, həm də dünyada gərginliyə gətirə bilər, su uğrunda savaşlar qızışa bilər.
7. İnsan sağlamlığı. İqlimin dəyişməsi insan sağlamlığına da təsir edə bilər. Bu da aztəminatlı əhali üçün daha da aktualdır. Belə ki,yeyəcəklərin sayı azaldlqca aclığın düşməsi sonu çoxlu xəstəliklər yayıla bilər. Bundan başqa, anormal isti ürək, yoluxucu və başqa xəstəliklərin yayılma surətini artıra bilər.

Temperatirin artması yoluxucu xəstəliklərin mənbəyi olan çeşidli canlıların (ornək üçün, malyariyanı yayan ağcaqənətlərin) coğrafi yaşayış yerlərinin dəyişməsinə və o xəstəliklərin başqa bölgələrdə yayınlasına gətirib çıxarda bilər. Orada yaşayan insanların isə bu xəstəliklərə qarşı immunitetləri zəyif olduğuna görə, ölümlərin sayı arta bilər.


İstixana effektinin qarşısının alınması yolları
Ekoloqların dediklərinə görə, gələcək üçün proqnozlaşdırılar iqlim dəyişməsinin qarşısını almaq olmayacaq. Ancaq bu olayı nisbətən yüngülləşdirmək, temperatur artımını nisbətən azaltmaq olar. Bunun üçün aşağıdakı tədbirləri görmək gərəklidir:

1. Karbon yanacaqlarının (kömür, neft, qaz) istifasini azaltmaq;
2. Enerjinin qənaətlə işlənməsi və onun səmərəliliyinin artırılmasını təmin etmək;

3. Karbohidrigensiz və bərpaedilən enerjiyə keçmək;

4. Ekoloji baxımdan təmiz texnologiyaları işlətmək;

5. Meşələrin sayını artırmaq, çünki onlar karbon qazını mənimsəyir və atmosferdə onun miqdarını azaldır.
Turşu yağışları
Bu da tərkibində turşuların normadan artıq olan çeşidli atmosfer çöküntüləridir (yağış, qar, dolu). Onlar hidrogen göstəricisi ilə (pH) ölçülür.  Təmiz yağış suyunda pH=5,6. Suda türşuların sayı çoxaldıqca, bu rəqəm aşağı düşür. İnkişaf etmiş ölkələrdə çöküntülərin pH göstəricisi 10-1000 dəfə normadan az olur. Deməli onların tərkibində çox miqdarda turşular var. 
Bu turşular daha ços kükürd (H2SO4) və azot (HNO3) turşularıdır. Bunlar da yer üzərindən atmosferə çıxır. Örnək üçün yanacağı yandırarkən,  havaya kükürdün dioksidi çıxır, eləcə də atmosferdəki azot oksiqenlə reaksiyaya girir və bunun sonu azotun oksidi yaranır. Bu iki maddə (kükürdün dioksidi və azotun oksidi) atmosfer suyu ilə reaksiyaya girir və bunun da sonunda  azot və kükürd turşuları yaranır.
“Turşu yağışları” terminini ilk dəfə 1872-ci ildə ingilis mühəndisi Robert Smit işə salmışdır. O bu fenomeni Mançester şəhərində araşdırmışdır. 
Bu kimi yağışlar böyük problemlərə gətirib çıxardır. Örnək üçün, 20-ci yüzilliyin ortalarında ABŞ-ın Qərbi Virciniya ştatındakı Uillinq şəhərində üç gün turşu yağışlar yağmışdır. O zaman qadınların kapron corabları suyun damcılarından deşilirdi.
Turşu yağışların yaranma səbəbləri
Bu olayın yaranma səbəbləri təbii fəkakətlərə və insan faktoruna bağlıdır. Yuxarıda deyildiyi kimi, turşu yağışlar su buxarının kükürdün dioksidi və azotun oksidi ilə reaksiyaya girməsi sonu yaranır. Bu maddələr də çoxlu sayda vulkanların püskürməsi zamanı atmosferə çıxır. Bununla belə fabrik və zavodların, qazanxanaların, avtomobillərin də bu prosesdəki rolu böyükdür. Daha çox zərərli maddələr atmosferə metalların zavodlardakı emalı, yanacağın qazanxanalarda yandırılması, nəqliyyatın işləməsi sonu çıxır. Bu rəqəm ildə 250 tona yaxındır.
Turşu yağışların ekologiya və iqtisadiyyata vurduğu ziyan
Dünyamızda turşu yağışların yağmadığı bir yer qalmamışdır. Bunların da nəticələri təkcə təbiət üçün deyil, insanlar üçündə çox ağır olur. 
ABŞ-da bu kimi yağmurun düşməsindən sonra bir çox çay və göllərdə balıqların təbii artımı azalmışdır, dağlardakı qarın rəngi bozla sarının qarışıqğı olmuşdur, 30% meşələr yox olmuşdur. Başqa bir sıra ölkələrdə bütün kənd təsərüfatı məhsulları məhv olmuş, bu da onların iqtisadiyyına ağır zərbə vurmuşdur.

Turşu yağmurunun düşdüyü göllərdən tutulan balığları yeyəndən sonra, insanlar ağır, hətta ölümcül xəstəliklərə tutulurlar. Bu kimi yağışın altına düşdükdə insanların dərilərində yanıq yerləri yaranır və onlar, nəfəs orqanlarına güc düşdüyü üçün, havanın çatışmamazlığını duyurlar.
Yağmurların içində olan turşular metal konstuksitalar, borular üçün təhlükəlidir. Eləcə də uçaqlar və binalar da aşınmaya uğrayırlar. Bundan başqa, bu yağmurlar tarixi abidələri də dağıdır.

Turşu yağmurlar probleminin çözülməsi yolları
Bu kimi təhlükələri araşdıran bilginlər, turşu yağmurların qarşısının alınması yollarını axtarmağa başlamışdırlar. Bu yolda ən yetərli tədbir atmosferə ağır metalların və oksidlərin tullanmasının qarşısının alınmasıdır. Bu da müəssisələrdə turşuların tullanmasının qarşısını alan təmizləyici qurğuların, süzgəclərin quraşdırılması ilə baş verir.

Eləcə də böyük şəhərlərdə tullantı qazları havaya buraxan nəqliyyat vasitələrinin sayını azaltmaq üçün tədbirlər görülməlidir. Eyni zamanda çoxlu ağaclar əkilməli, meşələr salınmalıdır. Suları təmizləyən plankton bitkisini çay və göllərdə yaymaq da gərəkdir. Bundan başqa, zavodlarda tullantılar yandırılmamalı, emal edilməlidir. Belə olsa zərərli maddələr atmosferə çıxmaz.
Smoq
Bu da tüstünün, tozun və dumanın qarışığıdır. Termin kimi ilk dəfə İngiltərədə yaranmışdır. O zaman isitmə üçün kömürü yandıran londonluların durumu pisləşmişdir. 

Normal şəraitdə kömürün yanması sonu karbon və su yaranır. Ancaq oksigen çatışmamazlığı olarsa, dəm qazı, his, benzopiren və başqa maddələr yaranır.
Hər bir yanacağın tərkibində 6%-ə qədər kükürd qatqıları vardır. Onlar da təhlükəlidir. Onlar yanandan sonra havaya çıxan tullantıları nəmliklə reaksiyaya girərək “turşu dumanı” yaradırlar. Bu da sağlamlıq üçün ziyandır.

Karbohidrogen yanacağına kütləvi keçid baş verəndən sonra yeni problem yaranmışdır, bu da “fotokimyavi smoqdur”. Bu da yay vaxtı hava axını yetərli qədər olmayan çarlarda özünü göstərir. Bu da böyük şəhərlərdə olur. Belə olanda şəhərlər avtomobil yanacağının yanmasından sonra yaranan qazlarla dolu duman içində olurlar.
Meşə və başqa yanğınlardan sonra havada zəhərli maddələrin sayı artır. Smoqun yaranması səbəblərindən biri də boyaların, lakların, plastmasların və başqa kimyavi maddələrin yandırılması, onların tüstüsünün havaya çıxmasıdır.
Smoqun orqanizmə ziyanı passiv siqaretçəkmənin fəsadları kimi olur. O daha çox ürək xəstələri, yaşlılar, hamilə qadınlar, uşaqlar üçün təhlükəlidir. Smoq həmdə allergiya, astma və başqa xəstəliklərin mənbəyi ola bilər.

Smoqdan qorunma
Smoq problemini çözmək üçün avtomobil sənayesində çeşidli süzgəzlər istifadə edilir. Onlar da zərərli tullantıların atmosferə çıxması azaldır. Ancaq avtomobillərin sayı getdikcə artır, buna görə də bu kimi süzgəclərin işlədilməsi ilə problem çözülmür. 
Smoqdan fərdi olaraq qorunmaq üçün aşağıdakıları etməyi məsləhət görülür:

· Küçələrdə az olmaq və orada aktivlik etməmək;

· Evlərdə pencərə və qapılara nəm əskilər sərmək, kondisionerləri işə salmaq, evdə döşəməni və çeşidli şeyləri əskilərlə tez-tez silmək 
· Smoq qatılaşanda nəfəs qoruyuculardan – respiratorlardan, tez-tez dəyişdirmək şərti ilə nəm üzlüklərdən yayrarlanmaq;
· əl-üzü tez-tez yumaq, ağız və burunun içini su ilə yaxalamaq;

· siqaret çəkməyi tərk etmək;

· gözləri qoruyan vasitələrdən yararlanmaq;

· tez-tez su və başqa maye içkiləri içmək, meyvə ilə tərəvəz yemək, vitaminlər içmək.

Ozon qatının dağılması
Ozon qatı atmosferdə yerdən 12-50 km aralı yerləşərək, bütün yer kürəsini bürüyür. Onun miqdarı 23 km hündürlükdə daha çoxdur. Atmosferdə ozonun (O3) payı çox azdır, yalnız 0, 0001%-dır. Ancaq bu maddə çox gərəklidir, çünki onun araçılığı ilə yerə canlılar üçün öldürücü olan ultrabənövşəi şüaların saçmasının qarşısını alır. Uzun müddət ozon qatı insan fəaliyyətinin sonu olaraq tükənirdi. Çünki ozon bir maddə kimi çox tez reaksiyaya girəndir və havaya buraxılar tullantılar onun əriməsinə səbəb olur. Son vaxtlar elə bu proses baş verir. Ozon qatının əriməsinin əsas səbəbləri aşağıdakılardır:
1. Kosmik gəmilər və başqa uçaqlar uçanda orada deşiklər yaranır və uzun müddət bağlanmır.
2. Freon qazların atmosferə çıxmasıdır. 

Freonların dağıdıcı özəllikləri
Ozon qatının dağılmasının başlıca səbəbi xlor və onun hidrogenləşmiş maddələrin atmosferin yüksək qatlarına qalxmasıdır. Bunlar da freon qazından yaranır. Bu qazın adi otaq temperaturinda oz həcmini artırmaq özəlliyi var. Buna görə də onlar uzun zaman maye tozlandırıcıları olan aerozolların buraxılmasında işlənmişdirlər. Bundan daşqa, həcminin genişləndirı bilən freonlar tez soyudula bilirlər. Buna görə də bu maddə soyuducuların istehsalında və işlənməsində istifadə edilir.
Freonlar atmosferin üst qatına yüksələndə, ondan xlorun atomları ayrılır. Onlar ozonla reaksiyaya girərək, onu oksigenə çevirirlər. Xlor atmosferdə 120 il qala bilər. Bu vaxt içində də ozonun çoxlu molekullarını həll edə bilər.

1980-ci illərdən başlayaraq, bütün dünyada freonların istehsalının azaldılması tədbirləri görülür. 1987-ci ildə 23 başlıca ölkələr freonların buraxılmasını 1999-cu ilə qədər iki dəfə azaltmaq öhdəliyini boyunlarına götürmüş, bu barədə anlaşmaya qol çəkmişdirlər. Artıq bu gün freonu aerozollarda dəyişə bilən və bütün göstəricilər üzrə ondan geri qalmayan proban-butan qarışığı olan qaz tapılmışdır. Onun əskikliyi təkcə odda yanmasındadır. Artıq bu aerozollar geniş istifadə edilirlər.
Ancaq soyuducular üçün bu problem hələ də tam çözülməmişdir. Orada freonun yerinə işlədə biləcək maddə ammiakdır. Ancaq o fiziki gostəricilərinə görə freondan geri qalır. Bu gün başqa maddələrin tapılması yönündə də işlər gedir.

Dünya birliyinin çabalarının sonu olaraq freonun işlənməsi iki dəfə azalmış, ancaq tam ortalıqdan çıxmamışdır. Bilginlərin dediyinə görə, ozon qatı 50 il boyu bərpa oluna bilər.
Suallar:

1. İstixana effekti problemi və onun qarşisinin alinmasi yollari
2. İstixana effekti səbəbi ilə iqlimin dəyişməsinin nəticələri

3. Turşu yağışları problemi və onların yaranma səbəbləri

4. Turşu yağışların ekologiya və iqtisadiyyata vurduğu ziyan

5. Turşu yağmurları probleminin çözülməsi yolları

6. Smoqla bağlı problem və smoqdan qorunma

7. Ozon qatının dağılması və freonların dağıdıcı özəllikləri

EKOLOGIYA VƏ INSAN SAĞLAMLIĞI
Sağlamlığın tərifi çeşidli zamanlarda fərqli anlaşılmışdır. Günümüzdə aşağıdakı əsas sağlamlıq konsepsiyaları vardır:

· Keçmişdən bu günə kimi ən yayılan tərif – sadəcə xəstəliklərin olmaması idi. Bu kimi sağlamlığın tərifi eramızın ilk çağlarında verilmiş, ortaçağlar və çağdaş həkimlər də bunu qəbul etmişdirlər; 

· Bioloji baxımdan yanaşılsa, sağlamlıq orqanismin həyatı tənzimləmə sistemlərinin dayanıqlığıdır (qomeostatik müvazinət). Buna görə də sağlamlıq anlayışının anlamı bir orqanizmin dar çərçivəsindən çeşidli orqanizm və hətta ekosistemlərə qədər genişlənir; 

· Beynalxalq Səhiyyə təşkilatının tərifinə görə, sağlamlıq – hər bir kəsin  hərtərəfli yaxşı durumudur. Bu da normal fiziki, mənəvi və ictimai durumdur. 
Sağlamlığın ən başlıca göstəricilərindən biri və insanın normal durumunun göstəricisi çəmiyyətdə işləmək üçün yararlı olmaqdır. 

Bəzi insan patologiyalarını (normal durumdan çıxma) araşdıranda, onların yaranması birdən birə deyil, yorğunluğun, boşalmamış stresslərin yığımı sonu baş verməsi faktı ortalığa çıxır. Bu da təbabətdə “xəstəliköncəsi” adlanır. Xəstəliklərin təsnifatına gəlincə isə, onları bir necə başlıca bölüklərə bölmək olar:

 İrsi xəstəliklər. Bu xəstəliklərin birinci qrupu irsi xəstəliklərdir. Onlar mutasiyaya (genlərin hansısa təsir altında dəyişməsidir) uğramış genlərin daşıyıcılarında olur. Sadəcə bunun üçün bu kimi bir qenin olması yetərlidir. Genlərin (irsiyyətin struktur və funksional vahididir) ya da xromosomların (hüceyrələrin nüvələrinin tərkibində olur, genlərin daşıyıcısıdır, hüceyrə və orqanizmlərin irsiyyət özəlliklərini təyin edir) mutasiyası sonu yaranan xəstəliklərin örnəyi kimi Daun sindromu göstərilə bilər. Bu irsi xəstəlik xromosom yığımının pozulması sonu yaranır. Daha bir örnək fenilketonuriyadır. Bu da uşaqda ağıl çatışmamazlığına gətirən maddələr mübadiləsinin pozulmasıdır. Qemofeliya (qanın laxtalanmaması xəstəliyi) da bu kimi örnəklərdən biridir.
Çox vaxt mədə yararına, ürək-damar xəstəliklərinə, şəkər diabetinə, çeşidli allergiyalara meyllər elə irsiyyətlə soydan soya keçir.
Bir çox durumlarda irsi xəstəliklərin yaranması insanın çevrəsində olan mühitlə bağlı olur. Özəlliklə də mutasiyalar ozləri-özlərindən deyil, həmdə mühitin amilləri səbəbi ilə yarana bilər. Buna da mutagen amillər deyilir, bunların da ən başlıcasıradiasiyadır. 
Mutagen amillərin daha bir törədicisi də ətraf mühitə düşən zərərli kimyavi maddələrdir. Bəzi virus xəstəlikləri də mutagen təsirli olur, ayrı-ayrı adamların irsiyyətinə təsir edir.

Ekopatologiyalar. Bu da ətraf mütitlə bağlı amillərdən irəli gəlir. Bu da ilk olaraq çox ya da az yeməklə bağlı həyat tərzinin xəstəlikləridir. Az yeyəndə orqanizmə vitaminlərin, mikroelementlərin, zülalların qatılması da azalır və bu da ağır xəstəliklərə gətirib çıxardır. Çox yeyəndə isə, ürək-damar xəstəliklərinə, xərçəngə, diabetə gətirib çıxardan ağır patalogiyalar yaranır. Deməli hər bir kəsin yemək norması olmalıdır.

Daha bir patologiyalara gətirən amil rafinə edilmiş (şüni təmizlənmiş) yemək çeşidləridir. Bunları da iqtisadi baxımdan güclü olan ölkələrin böyük şəhərlərində yaşayanlar yeyir. Bunun kimi heyvan piyi, qənd, konservlər, kolbasalar sosislər, hisləmmiş və duzlanmış yeyəcəkləri də tez-tez yemək olmaz, imkan varsa onlardan çəkinmək gərəkdir. Bütün bunlar da mədə-bağırsaq sistemində və ümümiyyətlə bütün orqanizmində xəstəliklərə gətirən patologiyalar yaradırlar.
İnsanın yaşayış mühiti stresslərin də yaranmasına gətirib çıxardır. Stress orqanizmin, onun sabitliyini pozan təsirə qarşı fiziki ya da psixoloji reaksiyası və sinir sistemin buna uyğun olan durumudur. Ekoloji problemlərlə bağlı daha çox fiziki və kimyavi stresslər olur. 
Fiziki stress işığlandırma, səs, titrəmə (vibrasiya) sistemlərinin pozulmasından, eləcə də elektromaqnit şüalarının güçündən irəli gəlir. Bunların normadan artıq olması daha çox şəhərlərdə ya da müəssisələrdə müşahidə edilir. Burada insanın təbii adapyasiya həddini aşan şərait yaranır.
Kimyavi stresslərin törədiciləri çox olur. Son illər boyu biosferamıza yad olan 7000-dən çox zərərli maddələr aşkar olunub. Bunlara ksenobiotiklər deyilir. Təbiət bunları həll edib yox edə bilmir, çünki bunlar ona yad ünsürlərdir. İnsan orqanizminin də bunlara qarşı qoruyucu gücləri yoxdur.

Çağdaş dünyada, fiziki və kimyavi stresslərdən başqa, böyük şəhərlərə xas olan çoxlu insan kütlələrinin olması təsir edir. Bu stressə çətin olan sosial yaşamın çoxlu psixoloji amilləri gətirib çıxardır. Eyni zamanda bu kimi stresslər təkcə real yaşamda deyil, həmdə virtual məkanda baş verir. TV-lərdən, İnternetdən, radiolardan alınan çeşidli və çox sayda informasiyalar, onların tərkibi və xarakteri stresslərə səbəb olur.
Stress anlayışı təbabətə və fiziologiyada 20-ci yüzilliyin 30-cu illərində gətirilmişdir. Ona o zaman "adaptasiya stressi” deyilmişdir, çünki onun sayəsində orqanizmlər dəyişən şəyaitə uyğunlaşmaq zorunda qalırdılar. İnsanlar və heyvan orqanizmləri kəskin dəyişən şəraitə cavab olaraq bütün güclərini bu durumlardan çıxmaq üçün səfərbər edirlər. Eyni zamanda streslər populyasiyaların artmasında da təsirli amillərdən biridir.
Bir neçə stress mərhələləri vardır:

- Birincisi həyəcan və səfərbərlikdir. O zaman sinir sistemi xarici mühitdən hansısa siqnallar alır, sinir mərkəzləri isə, onları dəyərləndirir, sonra qana və limfaya ötürür. Bundan sonra mürəkkəb reaksiyalar gedir və əsasən böyrəküstü vəzilərdə “stress qormonları” yaranmağa başlarır.
- İkincisi orqanizmin “stress qormonlarının” basqısı altında işə saldığı müqavimət güçüdür. Belə olanda bədənin bütün sistemləri yüksək yüklə işləməyə başlayırlar.
Üçüncüsünün isə çeşidləri çox ola bilər. Əgər orqanizm bu basqının altından çıxa bilib və daha yüksək səviyyələrə yüksələ bilibsə, bu kompensasiya (eustress) mərhələsi adlanır. Eustresslər təkrar olunursa, onlar orqanizmin daha da çox adaptasiyasına təkan verirlər. Bədən stressin öhdəsindən gələ bilibsə, onda yeni, daha yüksək səviyəyə addım atır.
Əgər keçirilən stress organizmin gücdən düşməsinə, xəstəliyə və ölümə gətitirib çıxardırsa, onda buna üzücü stress (distress) deyilir. Stressin nə ilə sonuclanması təkcə onun gücü və basqısından asılı deyil, orqanizmin onun qarşısında dura bilməsi özəlliyindən də asılıdır. Nə qədər orqanizm sağlam və adaptasiyaya açıqdırsa, onun sistemləri müvazinətdədirsə, bir o qədər də  onun stressə güç gəlməsi ehtimalı artır.

Təbiətkökənli (endemik) xəstəliklər. Bunlar da ətraf mühitin yararsızlığı ilə bağlıdır. Onlar insanların hansısa xəstəliyə yoluxma təhlükəsi (örnək üçün ensefaliti doguran zəli) olan bir yerdə yaşamasından irəli gəlir. 

Başqa səbəb insanların yer kürəsinin özəl geokimyavi ya da geofiziki özəllikləri olan yerlərdə yaşamasıdır. Bu kimi yerlərdə olan vulkanların aktivliyi, tektonik (yeraltı) proseslər, təbii iqlimin sərtliyi, günəş şüalarında radiasiyanın yüksək olması, küləklərin bə çöküntülərin aktivliyi kimi olaylar insan sağlamlığına təsir edir. Bunlar bitkilərə, torpaqlara və heyvanlara da təsir edir.
Bu kimi yerlərin örnəyi İç Monqolustan (Çində) eləcə də Çinin bəzi başqa bölgələridir. Burada ftor, xlor, arsenikum, karbo-hidrogenlərin həddi normadan yüksəkdir. Buna görə də burada dioreya (ishal), qarın xərçəngi kimi xəstəliklərin sayı çoxdur.
Dünyanın bir çox yerlərində yod çatışmamazlığı vardır. Orada yaşayanlarda qalxanvarı vəsinin xəstəlikləri çox yayğın olur. Havada selen kimi maddənin çoxluğu zəhərlənmə və ağciyər xərçəngi kimi xəstəliklərə gətirib çıxardır.
Yerin geopatogen deyilən sahələri vardır. Burada elektromaqnit şüaların aktivliyi, qravitasiyanın (yerin özünə çəkimi) həddən artiq olması və başqa bunlar kimi fiziki gərginliklər baş verir. Belə yerlərdə geopatogen stresslər olur. Bu da pulsun tezləşməsi, qan təzyiqinin artması, yuxusuzluq, dəhşətlərin yaşanması, erkən ölum kimi olaylarda özünü göstərir. Bütün bunlar litosferanın çatlar olan yerlərində daha çox özünü göstərir. Oradan yer üzünə radon maddəsi çıxır və bütün bu patologiyaların başlanqıcında durur. Seysmik baxımdan təhlükəli olan yerlərdə, özəlliklə zəlzələlər öncəsində, yerin fiziki gərginliyi artır. Bu da insan və heyvanlarda biokimyavi dəyişikliklərə gətirir. Belə yerlərdə insanlarda depressiyalar, ürək çatışmamazlıqları halları çoxalır.

Günəşin aktivliyi də biosferdə gedən proseslərə təsir edən önəmli faktorlardan biridir. O çeşidli xəstəlikləri də törədən bir amildir. Buna görə günəşdə gedən prosesləri öyrənib proqnozlaşmaları tətbiq etmək tibbə və ekoloji elmə çox gərəklidir.
Siqaret çəkmənin ziyanı
Tütünün kanserogen olduğunu bilməyən yoxdur. Siqaret müxtəlif ürək və ağciyər xəstəliklərinə yol açır, damarda tıxac əmələ gətirib iflicə səbəb ola bilir.
Siqaret çəkildiyi andan orqanizmə təsir etməyə başlayır. Nəbz yüksəlir, nəfəs alıb-vermə prosesi sürətlənir, qan dövranı zəifləyir. Siqaretin tərkibində təxminən 3700 zəhərli maddə vardır. Bunların böyük bir miqdarı kanserogen maddələrdir. Ən zərərli hesab edilən karbon monoksid (CO), hidrogen siyanid (HCn) və ammonyakdır (NH4). Bu zəhərli kimyəvi maddələr bir nəfəs siqaretlə qan dövranına qarışır. Bunun nəticəsində yanğı hissi, döş qəfəsində ağrı, bronxial astmaya aid əlamətlər başlayır. Orqanizmin müqaviməti zəif olduğu üçün tez-tez qrip və soyuqdəymə halları baş verir.

Dünyada hər on üç saniyədə bir insan siqaretin səbəb olduğu xəstəlikdən həyatını itirir. Bu ölümlərin əsas səbəbi ağciyər xərçəngidir, ikinci əhəmiyyətli səbəb ürək xəstəlikləri və xərçəngin digər növləridir.

İnsan orqanizmində elə bir üzv və orqan yoxdur ki, siqaretdə olan kimyəvi maddələrdən zərər görməsin. Siqaret çəkən adamın orqanizmində nə kimi dəyişikliklər olduğuna nəzər yetirək:

Siqaret çəkən insanın ağız xərçənginin əmələgəlmə riski çox yüksəkdir. Bundan başqa, tütün dumanı diş əti xəstəliklərinə yol açır, diş çürüməsinə və nəfəsdən pis qoxu gəlməsinə səbəb olur. Beyinə gedən oksigen azalır, nəticədə beyin damarlarının daralması baş verir. Bu vəziyyət insanı iflicə qədər aparıb çıxara bilər. 

Nəfəs borusundan və bronxlardan keçən tüstü (duman) ağciyərlərə enir. Siqaret dumanındakı hidrogen sianid bronxların divarını yandırır və xroniki öskürək yaradır. Bronxlar zəiflədikcə bu nahiyədə xeyli xəstəlik ortaya çıxır. Siqaret çəkənlər çəkməyənlərə nisbətən on qat daha çox ağciyər xərçəngi olma riski daşıyırlar.                

Siqaretin ürəyə verdiyi ziyan tək kəlmə ilə məhvedicidir. Nikotin qan təzyiqini yüksəldir və qanın daha sürətlə laxtalanmasına səbəb olur. Siqaretdə olan karbon monoksidin qandakı oksigeni yox etməsi ilə damarlarda xolesterol yığılır və bu da miokard infarktı riskini artırır. Bundan başqa, qan dövranında pozğunluqlar olduğu üçün iflic, barmaqlarda gücsüzlük və qanqrena siqaret çəkənlərdə tez-tez rast gəlinən xəstəliklərdir.     

Siqaretin həzm sisteminə çox pis təsir etdiyi sübut olunmuşdur. Belə ki, siqaret qəbulu ilə bağlı mədədə xlorid turşusu ifrazı artır, mədə yanmaları və xora başlayır. Siqaret çəkənlərdə pankreatit xərçəngi tez-tez müşahidə edilir ki, bu da çox vaxt ölümlə nəticələnir. Siqaretin tərkibində olan kanserogen maddələrin müəyyən miqdarı sidiklə orqanizmdən ifraz olunur, ancaq bədəndə qalan maddələr isə sidik kisəsi xərçənginə yol açır. Siqaret çəkmə nəticəsində əmələ gələn yüksək qan təzyiqi isə böyrəklərə böyük ziyan vurur. Siqaretdə olan karbon monoksid insanı keyləşdirir, həzm prosesini çətinləsdirir, dişləri saraldır, mədə yarasına səbəb olur, dodaq, dil və yemək borusu xərçənglərinə səbəb olur. Damar divarlarının elastikliyinin azalmasına səbəb olur.

Ağciyər və qırtlaq xərçənginin əmələ gəlməsinin 90%-nin səbəbi siqaretdir. Ürək xəstəliklərinin, xüsusilə də ürək əzələsi infarktının əmələ gəlməsinə zəmin yaradır. Siqaret çəkənlər arasında çəkməyənlərlə müqayisədə həm infarkt, həm də infarktdan ölüm hadisələri 10 dəfə daha çoxdur. Damarlarda kirəclənmə (ateroskleroz) bas verdiyi üçün hafizə zəifləyir. Əhvali-ruhiyyə pozulur, yuxusuzluq əmələ gəlir. Dəridə qırışıqlar yaranır.

Siqaretin sağlamlığa vurduğu ziyan statistik araşdırmalarla sübut edilmişdir. Bu araşdırmalara görə, siqaret çəkən kişilərin 40 %-i hələ təqaüd yaşına çatmadan həyatını itirir. Siqaret çəkən qadınlarda isə uşaqlıq xərçəngi riski çoxalmaqdadır, hamilə qadınların siqaret çəkməsi isə şikəst və ölü doğumla nəticələnir.

Siqaretin psixoloji təsirləri. Nikotin - güclü bir qıcıqlandırıcıdır.

Nikotin kokain və ya amfitemin qədər güclü və onlara bənzər bir qıcıqlandırıcıdır. İnsana davamlı olaraq siqaret çəkmə istəyi verib asılılıq vəziyyəti yaradır.

Nikotin siqaret çəkən insanı qıcıqlandırır, ürəkdöyünməyə, yüksək təzyiqə,  tənəffüsün sürətlənməsinə səbəb olur. Ancaq bu təsirlər 20 dəqiqə sonra itir və siqaret çəkən adam yeni bir siqaret çəkmək istəyir.

Siqaret çəkənlər arasında çəkməyənlərlə müqayisədə həm infarkt, həm də infarktdan ölüm hadisələri 10 dəfədən də çox müşahidə edilir.

Əgər 100-120 mq miqdarında nikotin hər hansı bir adamın damarına vurularsa, bu zaman ürək bir dəqiqə müddətində 15 dəfə çox döyünər, hətta belə hallar ölümlə nəticələnə bilər. Burada məsələnin maraqlı cəhəti həmin həcmdə (100-120 mq) maddənin cəmi 2 qutu siqaretin tərkibində olmasıdır.

Göründüyü kimi, nikotin sakitləşdirici bir vasitə deyil, əksinə orqanizmi yoran və ziyan verən bir maddədir. Siqaretin ziyanları barədə bir çox misallar çəkmək olar. Ürəyə və başqa orqanizmə gətirdiyi fəsadlar sonsuzdur. Belə ziyanlar insanın ömrünü qısaldır və infarkt, xərçəng, sonsuzluq kimi xəstəliklərin yaranmasına səbəb olur.

Passiv tütün çəkmənin ziyanı
Tütün çəkənlərlə bir arada galanda, onların tutulduqları bütün xəstəliklərə tutulmaq olar. Belələr, özlərindən asılı olmayaraq, havada olan ziyanlı tüstünü udurlar. Araşdırlamar bir saatın içində hər kəsin siqaretin yarısını çəkdiyi qədər tüstü udduğunu göstərir. 8 saat tütün tüstüsü dolu otaqda oturan hər 5 saatda bir siqaret çəkən kimidir. Hətta bəzi araşdırmalara görə, passiv siqaret çəkənin ciyərlərinə siqaret çəkəndən daha çox ziyanlı maddələr düşür. Bunlar karbon oksidi, nikotin, aldegidlər, akroleinlər, qatranlar və başqa maddələrdir. Bunlar passiv çəkənin qanına, sidiyinə və sinir sisteminə təsir edir.
Haha da pis sonuc karbon oksidinin havadan sovurulmasından sonra olur. O ciyərlərdən qana qana düşərək hemoqlobinlə birləşir və oksigenin hüceyrələrə gedişini çətinləşdirir. Bu qarışıq karboksigemoqlabin adlanır. Onun konsentrasiyası bədəndə 16%-20-zə yüksəlsə, ciddi ürək-damar xəstəlikləri baş verə bilər.
Otağın tüstülənməsindən asılı olaraq, orada olanlar gündə 1-10 siqaret çəkmiş kimidirlər. İş yerlərində siqaret çəkməyənlərin arasındakı aparılan sorğulara görə, soruşulanın siqaret çəkənlərlə bir otaqda olanların 50%, iş bacarıqları gözəçarpacaq qədər itirmiş, 36% özlərini pis hiss etdikləri üçün iş yerlərini tərk etmişdirlər. 
Passiv çəkənlər arasındakı başqa soruşulanların 48% gözlərinin və 35% burunun selikli qişasının qıcığlanmasını, 30% öskürəyə tutulmalarını və boğazlarının qurumasını, 5% keçmişdə keçirdikləri ağciyər xəstəliklinin əlamətlərinin üzə çıxdığını, 3% ürək-damar xəstəliklərinin daha da ağırlaşmasını, 10% allergiyaya tutulduqlarını bildirmişdirlər.
Siqaret tüstüsü passiv siqaret çəkənlər üçün də aktiv siqaret çəkənlər kimi zərərlidir. Mövzu uşaqlar olduğu zaman vəziyyət daha vacib hal alır. Onların orqanizmi daha zəifdir və hələ inkişaf dövründə olduqları üçün oksigenə, təmiz havaya olan ehtiyacları böyüklərdən daha çoxdur. Mümkündürsə, uşaqların yanında siqaret çəkməyin. Onları öz əllərinizlə zəhərləməyin.

Qəlyan çəkmənin ziyanı

Aparilmiş təcrübələr göstərir ki, qəlyanin sağlamliq üçün ziyansiz olduğu yanliş fikirdir. Bundan əvvəl, sübut olunmuşdu ki, qəlyan ağ ciyərlərin xərçənginə səbəb ola bilər.  Bundan başqa, qəlyan çəkən qadinlarin uşaqlari az çəki ilə doğulurlar.

Alkoqollu içkilər kimi gün ərzində qəlyandan həddindən artiq istifadə etmək sərxoşluğa, bihuş olmaya gətrib çixara bilər. Şərqdə qəlyandan istifadə siqaret çəkməkdən daha az zərərli hesab olunsa da, tibbi tədqiqatlar əslində bunun belə olmadiğini sübut edib. Alimlərin qənaətinə görə, bir saat qəlyandan istifadə etmək 100 ədəd siqaretin çəkilməsinə bərabərdir. Araşdirmalara görə, siqaret kimi qəlyanin çəkilməsi də ağciyərlərin, ürək-damar sisteminin xəstələnməsinə və həmçinin qorxulu xərçəng xəstəliyinin yaranmasina səbəb ola bilər. Ümumdünya səhiyyə təşkilatinin tədqiqatlarina görə, qəlyan tüstüsündə də siqaret tüstüsündə olan qədər karbon qazi, qatran və ağir metallar var. Hətta qəlyan tüstüsündəki zərərli maddələrin miqdarinin siqaret tüstüsündəki ilə müqayisədə çox olduğu bildirilir. Həkimlər xəbərdarliq edirlər ki, siqaret aludəçiləri kimi qəlyan çəkənlər də hepatit və vərəm xəstəliklərinə mübtəla olmaq təhlükəsi ilə də qarşilaşirlar. Bu səbəbdən, həkimlər qəlyan çəkməkdən ayrila bilməyənləri və bu ziyanli vərdişin həvəskarlarini heç olmasa birdəfəlik müştüklərdən istifadə etməyə çağirirlar.

Suallar:
1. Sağlamliğin əsas konsepsiyalari və patologiyalar

2. İrsi xəstəliklər
3. Ekopatologiyalar və stresslər

4. Təbiətmənşəli (endemik) xəstəliklər 
5. Siqaret çəkməyin sağlamliğa ziyani
6. Passiv siqaret çəkmənin sağlamliğa ziyani
7. Qəlyan çəkməyin sağlamliğa ziyani
8. Passiv tütün çəkmənin ziyani

EKOLOJI HƏRƏKATLAR
1. Beynalxalq
Ətraf mühit haqqında BMT proqramı (ingiliscə UNEP, United Nations Environment Programme)

UNEP 1972 ildə BMT sistemi çərçivəsində yaradılmış proqramdır. Bu qurumun vəzifəsi bugünkü və gələcək soyların rifahı naminə ətraf mühitin yaxşılaşması və qorunmasına yönəlmiş tədbirlərin tətbiq edilməsi və təşkilindən ibarətdir. Proqramın şüarı “İnkişaf naminə ətraf mühit”dir.

UNEPin baş qərargahı Keniyanın paytaxtı Nayrobidə yerləşir. Onun başqa ölkələrdə də altı böyük regional ofisləri vardır. Bu qurum qlobal və regional səviyyələrdə ekologiya problemləri ilə bağlı istənilən məsələlərə baxır. 

Eyni zamanda UNEP yer atmosferi, dəniz və yerüstü ekosistemlərlə bağlı çeşidli layihələr həyata keçirir. Bundan başqa bu qurumekologiya və ətraf mühitin qorunması üzrə bağlanmış beynalxaq anlaşmaların bağlanmasında iştikar edir, ölkələr və qeyri-hökümət təşkilatları ilə əməkdaşlıq edir, çeşidli layihələri maliyələşdirir. UNEPin fəaliyyət dairəsinə həhlükəli kimyavi maddələr, hava və suların çirklənməsi üzrə  tövsiyələrin verilməsi də daxildir.
1988-ci ildə Beynalxalq meteoroloji təşkilat UNEPlə birlikdə İqlimin Dəyişməsi üzrə Ekspertlərin Hökümətlərarası Qrupunu (IPCC)  yaratmışdır. Eləcə də UNEP Qlobal Ekoloji Fondunun (GEF)təsisçilərindən biridir.

UNEP tərəfindən hər il Beynalxalq ətraf mühit günü qeyd olunur.

UNEP günəş enerjisinin inkişafı proqramlarını maliyələşdirir, günəş panelləri alanlara giymətdə güzəştlərə gedir. Bununlada onların alıcılarını həvəsləndirir. Bu proqram Hindistan, Tunis, Mərakeş, İndoneziya, Meksika kimi ölkələrdə üğurla həyata keçirilir.

2004-cü ildən başlayaraq, UNEP Yaxın Şərqdə (özəlliklə də İraqda) bataqlıqların qorunması üzrə layihəni maliyələşdirir. Çünki 2001-ci ilin gğstəricilərinə görə, oradakı bataqlıqların 90% məhv edilmişdir.
Ətraf mütit üzrə Avropa agentliyi (EEA; European Environment Agency)
Ətraf mütit üzrə Avropa agentliyi Avropa məkanında ətraf mühit haqqında informasiyaların yığımı və təhlilini həyata keçirən Avropa Birliyinin təsisatıdır. Fəaliyyəti 1993-cü ildən başlanmışdır. Baş qərargahı Kopenhagen şəhərində yerləşir.

EEA aşağıdakı vəzifələri yerinə yetirir:
- Avropa Birliyi (AB) ölkələri ekoloji durum haqqında informasiya ilə təmin etmək; ətraf mühitin durumu haqqında informasiyaların tərtib edilməsi, dəyərləndirilməsi və mübadiləsi, ətraf mühitin durumu və ekoloji tədqiqatların nəticələri haqqında etibarlı informasiyaların kütləvi yayımını təmin etmək;
- Avropa informasiya şəbəkəsinin koordinasiyası və ətraf mütitə baxışların keçirilməsi; bunların ətraf mühitin beynalxalq monitorinqlərinə daxil edilməsi, ətraf mühitin monitorinqlərin aparılması üçün ölkələrə yardım etmək və bu məsələlər üzrə məsləhətlər vermək;
Dəyən ziyanın dəyərləndirmə metodlarının və bərpa işlərinin təkmilləşdirilməsi;

- beynalxalq əməkdaşlıqda iştirak etmək. 
EEA-nın işində təkcə AB ölkələri deyil, həmdə bu təşkilatın ideya və fəaliyyəti ilə razılaşan və bölüşən başqa ölkələr də iştirak edə bilər. Belə olarsa onlarla özəl anlaşmalar bağlanır.

AB-də EEA ilə birlikdə Avropa ətraf mühitə baxış və informasiya şəbəkəsi adlanan ətraf mühitin monitorinqi sistemi fəaliyyət göstərir

İqlimin dəyişməsi üzrə ekspertlərin hökümətlərasrası qrup (ingiliscə Intergovernmental Panel on Climate Change, IPCC)

Günümüzdə insan fəaliyyəti elə miqyasda genişlənib ki, o qlobal iqlim kimi təbiət sistemlərinə təsir edir.Bir çox bilginlər iqlimin dəyişməsinin çox ağır və qarşısıalınmaz sonucları ola bilər. buna görə də tezliklə tədbirlər görülməlidir. Başqaları isə bu təhlükənin şişirdilmiş olmasını iddia edərək, nigarançılığın əsassız olduğunu deyirlər.

Buna görə iqlim dəyişmələri o qədər aktual problemdir ki, siyasətçilərə bu barədə obyektiv bilgilər verilməli, bu prosesin səbəbləri açıqlanmalı; onun ətraf mütitə, toplumlara, iqtisadiyyata təsirinin miqyası bildirilməli; qarşısının alınması imkanları bilinməlidir. 

Bu səbəblər üzündən Ümumdünya meteoroloji təşkilatı və BMT-nin ətraf mühit üzrə proqramı 1988-ci ildə IPCC-i təsis etmişdirlər. Ekspertlər qrupunun vəzifəsi bütün dünyadan alınmış iqlim dəyişmələri haqqında elmi-texniki və ictimai-iqtisadi informasiyaları hərtərəfli, obyektiv, açıq dəyərləndirilməsindədir. Bu dəyərləndirmə bütün dünyanın ekspertləri tərəfindən yazılmış texniki və praktiki ədəbiyyatın əsasında verilir. IPCC-in məruzələri bu problem üzrə siyasət üçün aktual olan baxışların balanslandırılmış nöqteyi-nəzərlərinin ortalığa çıxarılmasıdır. Bunu edərkən təşkilatın özü siyasətə qarışmır. Yaranan gündən IPCC bir çox yayımlar yayımlamışdır. Onlardan siyasətçilər, alimlər, tələbələr və ekspertlər istifadə edirlər.
IPCC UNEPə daxil olan ölkələr üçün açıq olan hökümətlərarası bir qurumdur. Onun ekspertləri ildə bir kərə toplantılara yığılırlar. Burada IPCC-in strukturu, prinsipləri, iş prinsipi haqqında qərarlar çıxarılır. Eləcə də bu təşkilatın sədri və idarə heyyəti seçilir.
IPCC-in üç işçi qrupu vardır. Birincisi iqlim sistemininiqlim dəyişmələrinin və iğlim sisteminin elimi aspektlərini dəyərləndirir. İkincisi iqlim dəyişmələrinə təbii və sosial iqtisadi sistemlərin məruz olmasını dəyərləndirir, iqlim dəyişmələrinin mənfi və müsbət təsirlərini və onlara adaptasiya imkanlarını araşdırır. Üçüncüsü isə istixana qazların tullanmasının qarşısını alınma imkanlarını və iqlim dəyişmələrinin yumuşalmasının başqa yollarını dəyərləndirir. Təşkilanın maliyyələşməsini hökümətlər könüllü olaraq edirlər.
IPCC-in məruzələri bir neçə cilddən ibarətdir. Orada iqlim dəyişmələri haqqında hərtərəfli elmi-texniki və ictimai-iqtisadi informasiyalar, problemdən çıxış yollarının nəzəri aspektləri vardır.
IPCC-in birinci məruzələri 1990-cı, ikincisi 1995-ci, üçüncüsü isə 2001-ci illərdə dərc olunmuşdur. Orada iqlim dəyişməsi ilə bağlı narahatlıq elmi cəhətdən əsaslandırılmışdır. 
2. Qeyri-hökümət
Yaşıllar hərəkatı  ətraf mühitin dağılmasına qarşı mübarizə aparan, insanla təbiət arasında münasibətlərdə daha çox ahəngin əldə olunmasına çalışan qeyri-hökümət təşkilatların, qrupların, cərəyanların ümumiləşmiş adıdır. Yaşıl rəng təbiətin,  ümidin, yeniliyin rəmzi olduğu üçün onlar onu öz simvolu etmişdirlər. 
Yaşıllar hərəkatını araşdıran araşdırmaçılar onların üç cərəyana bölündüyünü iddia edirlər. Birincisi təbiəti ənənəvi  (qeyri-siyasi) yollarla qoruyan mühafizəkarlardır. İkincisi ətraf mühitin praqmatik yanaşmalarla qorumağa yönələn envayromentalistlərdir. Üçüncüsü siyasi və ictimai ekologistlərdir. Envayromentalistlər mövcud qurumların imkanlarından istifadə edir və onları dəyişdirməyə can atmırlar. Siyasi və ictimai ekologistlər isə müvcud modellərin çeşidli üsullarla dəyişməsi üçün iş görürlər. Yaşıllar hərəkatı bu günkü görkəmdə 1970-ci illərdə formalaşmışdırlar.
Yaşılların yaranması və tarixi
İnsan toplumunun onu bürüyən təbii mühitlə münasibətlərinin inkişaf etmiş indusrtial dünya şəraitində böhran həddinə çatması yaşılların ortalığa çıxması üçün şərait yaramışdır. 1950–1960-cı illərdə olan çox surətli sənaye artımı siyasi (ölkələrin güclənməsi) ya da iqtisadi (gəlirin əldə edilməsi) maraqlar üzündən  baş vermişdir.  
İstehsal istehsal, istehlak da istehlak naminə artırdı. Bu da insan sağlamlığı üçün təhlükə törədən hava, suların və torpaqların sənaye və məişət tüllantıları ilə çirklənməsinə, bir çox təbii ehtoyatların tükənməsinə, həyatın əsası olan bioloji və təbii çeşidliliyin pozulmasına, ekoloji müvazinəti pozan proseslərin (“istixana effekti”, qlobal iqlimin dəyişməsi, ozon qatının azalması, torpaqların eroziyası və s.) dərinləşməsinə gətirib çıxartmışdır.
Ekoloji problemlərin artması əhalinin, daha çox maddi imkanları az olanların narazılığına gətirib çıxartmışdır. Artıq 1960-cı illərdən başlayaraq yazıçı və publisistlər bu sahədəki durumun olduğunu vurğulamış, bu barədə yazılar yazmışdırlar. Elə o zaman dünyanın ABŞ, Qərbi Avropa, Yaponiya kimi inkişaf etmiş ölkələrində ekoloji məsələlər üzrə birləşən etirazçı qruplar yaranmışdır. Onlar AES-lərin, sağlamlığa ziyan vuran müəssisələrin bvə bu kimi başqa obyektləriun tikilməsinə etiraz edirdilər. Ancaq müəssisələrin başçıları onların etirazlarına heç bir reaksiya vermədiyindən, ekologistlər toplumda təzyiq mexanizmlərinə əl atmaq qərarına gəlmişdirlər. 
Ekoloji problemlərə “Avropa təbiətin qorunması ili” kompaniyası (1970), Stokqolmda keçirilən ətraf mühitin problemləri üzrə BMT-nin konfransı (1972) kimi tədbirlər diqqəti artırmışdır. Bundan başqa bu yöndə D. Forester,D. Meddouz, Donella kimi ayrı-ayrı alimlər də işlər görmüşdürlər. Onların fikrincə, sənayeləşmənin inkişaf surəti, ətraf mütinin çirklənməsi, ehtiyatların tükənməsi, əhalinin artımı olduğu kimi davam edərsə, bu yüz ilin ərzində yer kürəsində mümkün olan artım həddinə gətirib çıxardacaqdır. Bunun qarşısının alınması üçün ekoloji və iqtisadi  stabillik üçün şərait yaradalmalıdır. Alimlərin iddiasına görə, bu proseslərin qaşısını almaq, ekoloji və iqtisadi stabillik üçün şərait yaratmaq olar. Onların fikirlərinə görə, əldə edilən qlobal müvazinət hər bir indsana maddi və mənəvi ehtiyaclarını təmin etməlidir. Bu alimlər bu yöndə çıxış yollunu istehsalla istehlakın artımından imtina etməkdə, ekoloji baxımdan təmiz texnologiyalara keçməkdə görürdülər, 
Ekoloji hərəkat inkişaf etdikcə, onun sıralarına çoxlu “yeni solçular” daxil olmuşdurlar. Onlar 1960-70-ci illərin dövlət bürokratiyasına, monopoliyalara, istehlakçılığa qarşı etiraz edən gəncləri idilər. Ekologistlərin ideyaları onlara yaxın idi. Bir çox hallarda “yeni solçular” ekoloji qrupların və təşəbbüslərin yaradıcıları olmuşdurlar. Solçu düşünürlər ekoloji hərəkatların içində olarkən kiçik və orta istehsalat şəbəkəsinin yaradılması ideyası ilə çıxış edirdilər. Onlar istehsalçı və emalatçıların icmaları şəklində fəaliyyət göstərməli, özlərinin və əhalinin ehtiyaclarını ödəməli idilər.

Yaşılların yaranmasına və yayılmasına birbaşa təkan verən amil nüvə silahı və energetikası faktoru olmuşdur. Bilindiyi kimi, 1960-cı illərdə iqtisadi inkişaf atom energetikasının tətbiq olunması ilə müşaiyət olunurdu. Nüvə energetikasına maraq 1973–1974-cü illərin neft böhranı zamanı daha da artmışdır. Bu sahə dövlətvə hərbi əhəmiyyətli olduğuna görə ona yaxın düşmək olmurdu. Bu da sosial cəhətdən aktiv adamları buna qarşı çıxış etməyə sövq edirdi. O vaxtlat “Aktiv olmaq radioaktiv olmaqdan yaxşıdır” şüarı ortalığa atılmışdır. 
Hakimiyyətlərlə qarşıdurmalar onları yerli miqyasdan çıxarmış, regional və milli səviyyələrdə ətraf mühitin qorunması üzrə ekoloji birliklər yaranmağa başlamışdır. O zaman bu hərəkatın dünyagörüşü də formalaşmışdır.
Bir çox hallarda ekoloji hərəkatlar uğur qazana bilməmişdirlər. Ancaq, buna baxmayaraq, etirazlar çoxalmış, təşkilatlanma surətlə gedirdi. Onminlər və yüzminlərlə adam Yaponiyada (1970-ci illərin sonu), Almaniyada (1980-ci illərin əvvəlləri), Fransa və İspaniyada (1990-cı illərdə) böyük nəqliyyat obyektlərinə qarşı nümayişlər keçirilmişdir. Ekologistlərin nüvə və nəqliyyat problemlərinə toxunması, onları həmdə antihərbi və antimilitarist hərəkata çevirmişdir. Onlar 1980-ci illərdə ABŞ, İngiltərədə, Almaniyada, Hollandiyada, Belçikada hərbi raketlərin yerləşdirilməsinə qarşı etiraz aksiyaları keçirmişdirlər.
Eyni zamanda 1970–1980-ci illərdə ekoloji hərəkatların “alternativ həyat tərzi”nin tərəfdarları ilə yaxınlaşması prosesi gedirdi. Onlar boşalmış yaşayış yerlərində yerləşib, orada öz toplumlarını (kommunalarını),özlərini idarə edənbirliklrini, istehsalat kooperativlərini yaradırdılar. Bu kimi toplumlar arasında ekologistlərin ideyaları ilə üst-üstə düşən ətraf mühitlə harmoniyada yaşamaq, təmiz texnologiyaları istifadə etmək kimi ideyaları olmaşdur. Beləliklə bəzi araşdırmaçılar “yaşıl alternatif hərəkatın” yaranmasını iddia edirdilər.

“Qrinpis” təşkilatı
1971-ci ildə Kanadanın Vankuver şəhərində Devid Maktaqqrt “Qrinpis” (ingiliscə Greenpeace — «yaşıl dünya») adlanan beynalxalq ictimai təbiətiqoruma təşkilatı yaratmışdır. “Qrinpisin” əsas məqsədi toplumun və hakimiyyətlərin diqqətini cəlb etməklə qlobal ekoloji problemlərin çözülməsindədir. Təşkilatın maliyələşməsi yalnız ona rəğbət bəsləyən adamlardan alınır. “Qrinpis” prinsipial olaraq dövlətlərdən, biznes strukturlarından, siyasi partiyalardan pul və dəstək almır.
“Qrinpis” kütləvi informasiya vasitələrinin diqqətini ekoloji problemlərə yənəltmək məqsədi ilə gurultulu aksiyalar geçirir. Açıq örnəklər göstərmək təşkilatın amacıdır. Bu məqsədlə onların fəalları ekoloji cinayətlər törədilən yerlərə gedib, oradan insanlara müstəqil və doğru informasiya verirlər.

1960-cı illərdə ABD hakimiyyəti Alyaskada zəlzələlər təhlükəsi olan yerlərdə nüvə partlayışları keçirmək qərarına gəlmişdir. Bu da ictimaiyyətinn narahatlığına səbəb olmuşdur, çünki zəlzələlər və sunami təhlükəsi var idi. Partlayışlara qarşı olanlar ABŞ və Kanada sərhədində etiraz aksiyaları keçirtmişdirlər. Ancaq bu etirazlar bir nəticə verməmiş, nüvə partlayışları edilmişdir. Bu partlayışlardan sonra nə zəlzələ, nə də sunami olmadı. 
Bundan sonra ABŞ hökuməti daha bir nüvə partlayışı keçirtmək qərarına gəldi Bu dəfə nüvə başlığı öncəkindən 5 dəfə güclü idi. Bu da yeni etiraz dalğasına gətirib çıxartmışdır.

Beləliklə 1970-ci ildə Vankuverdə etirazçılar xeyriyyə konserti keçirdilər. Burada da Qrinpisin ilk aksiyaları üçün maddi baza yaradılmışdır.

Qrinpis fəalları netf məhsullarından istifadəyə qarşı çıxış edirlər, çünki bunun nəticəsində atmosferı çoxlu ziyanlı yaracaq tullantıları çıxır. Təşkilatın radikal üzvləri nefti nəql edən  gəmilərə və başqa nəqliyyat vbasitələrə keçmək cəhdləri edib orada etirazlarını sərgiləmək istəyirlər.

Qrinpisçilərin ən böyük qələbələrindən biri 1995-ci ildə İngiltərənin Shell şirkəti tərəfindən “Brent Spar” neft platformasını dənizdə batırmaq cəhdinin qarşısını almaq kompaniyası olmuşdur. Orada çoxlu ziyanlı maddələr olmuşdur. Bir neçə Qrinpis fəalları bu platformaya girə bilmiş, özlərini ona zəncirlə bağlamışdırlar. Bu xəbər KİV-lərdə yayılmasından sonra etirazlar başlamış və SHELL şirkətinə qarşı boykot kompaniyası başlanmışdır. Bundan sonra bu şirlkət öz planlarından imtina etməli olmuşdur. Əvəzində onlar platformanı sahilə çəxardıb, orada onu hissələrə bölərək məhv etmişdirlər.
Yaşıl partiyalar
Öncə yaşılların çoxu hakimiyyətin strukturlarına etibar etmirdilər, onlara təzjiq obyekti kimi baxırdılar. Onlara elə gəlirdi ki, belə mövqe onlara xalq arasında daha çox populyarlıq gətirəcək. Ancaq sonra bu təşkilatlar çoxlu problemlərlə üzləşib, onları çözə bilməmişdirlər. Başqa tərəfdən yaşıllar çeşidli siyasi güclərdən də bir xeyir görmürdülər. Buna görə də onla öz siyasi güclərini yaratmağa başladılar. Onların araçılığı ilə də öz hərəkatlarına dəstək almaq istəmişdirlər. 
Yeni yaranan siyasi qruplara çeşidli sağçı və solçu siyasətçilər qoşuldular. Onlar ekoloji şüarlarla özlərinə siyasi karyera qazanmaq istəmişdirlər. Beləliklə “yaşıl” partiyalar ortalığa çıxdılar. Onların ilki 1973-ildə ABŞ-da yaranmışdır. 1970-ci illərin sonunda isə belə partiyalar Almaniya, Belçika, Fransa, Hollandiya, İsveçrə, başqa Avropa ölkələrində, eləcə də Avstraliya, Yeni Zelandiya Kanada və başqa dünya ölkələrində yaranmışdır. 
Bu partiyalar seçkilərdə uğur qazana bilmişdirlər. Onlar İtaliyada (1976), İsveçrədə (1979), Belçkada (1981), Qərbi Almaniyada и Portuqaliyada (1983), Luksemburq və Avstraliyada (1984), Avstriya, İspaniya və Hollandiyada (1986), Finlandiya və Norveçdə (1987), İsveçdə (1988), Yunanıstan və İrlandiyada (1989), Yeni Zelandiyada (1993), Danimarkada (1994), Fransa və Kanadada (1997), İslandiya və Yaponiyada (1999) öz nümayəndələrini parlamentlərə keçirdə bilmişdirlər. Kommunist blokunun dağılmasından sonra yaşıllar partiyaları keçmiş SSRİ ölkələri və Şərqi Avropada da yaranmışdırlar. 
Eyni zamanda yaşılların beynalxalq siyasi birliyi formalaşmağa başlamışdır. 1979-cu ildə keçirilmiş Avropa Parlamentinə seçkilərdən sonra Ekoloji və radikal partiyaların Avropa koordinasiyası təsis edilmişdir. 1983–1984-cü illərdə isə o Avropa yaşıllarının koordinasiyası adlanmışdır. 1993-cü ildə isə Yaşıllar partiyaların Avropa federasiyası yaranmışdır. Bu quruma Qərbi və Şərqi Avropa, eləcə də keçmiş SSRİ-də yaranan yaşıllar girmişdir. 

Yaşılların milli partiyalarının öz yaranma tarixləri və bir çox hallarda onların beynalxalq ekoloji hərəkatlarla ziddiyətl münasibətləri olmuşdur. Onların arasında solçu sosialistlərdən mühafizəkarlara qədər bir çox çox güclər olmuşdur. Ümumiyyətlə yaşılların siyasi qanadında üç əsəs güclər olmuşdur. Bunlar “təməlçilər”, “ekososialistlər” və “real siyasət” tərəfdarları idilər. Təməlçilər ekoloji prinsiplərin “təmizliyini” qorimuşdurlar. Onların fikrinccə “təbiət güzəştləri sevmir”. Envayromentalistlər kimi, təməlçilər ictimai quruluşun deyil, ətraf mühitin problemlərinə yönəlmişdirlər. Ekososialistlərin arasında çoxlu keçmiş “yeni solçular” olmuşdurlar. Onlar kapitalizmə qarşı, çıxış edirdilər, Sovet tipli “real sosializm” ideyaları ilə çıxış edirdilər, əsl demokratiya özünü idarəetmə, insanların və onların təbiətlə harmoniyasının yaranması tərəfdarları idilər. “Real siyatçilər” isə əsasən sosial-demokrat və sosial-liberal ideyalarının tərəfdarları idilər. Onlar mövcud bazar iqtisadiyyatı çərçivəsində ekoloji islahatların keçirilməsini istəmişdirlər. 
Çeşidli partiyalar içində güvvələr münasibətləri fərqli idi. Öncə ekoloji, antihərbi, alternativ qruplar tələblər irəli sürmüşdürlər. Onlar ümumi və güniş xarakter daşıyırdılar. Sonra isə onlar proqramlarını təkmilləşdirmiş, dəqiqləşdirmişdirlər. Bir qayda olaraq, onlar nüvə energetikanın ləğv edilməsini, eləcə də ətraf mühitin qorunmasına yönəlmiş tətbirlərin görülməsini, demokratik və vətəndaş hüquqların təmin edilməsini, mövcud siyasi institutların demokratikləşdirilməsini, alternativ iqtisadiyyatın tətbiq edilməsini, ekoloji cəhətdən təmiz texnologiyaların təmin edilməsini, sülh və tərkisilah siyasətinin yeridilməsini tələb edirdilər. Ancaq sonra parlamentlərdəki fəaliyyət yaşılları mümkün olan siyasət aparmağa məcbur etdi. Buna görə də ekoloji partiyalarda “real siyasət” tərəfdarları üstün gəldilər. Oncə yaşıllar yeni bir güc, partiyasız hərəkat kimi fəaliyyət göstərirdilərsə, sonra başqaları kimi siyasətə qatıldılar.
Daha sonra yaşılların siyasi qanadı bəsi ölkələrin hökümətlərinə daxil oldular [Fransada (1992–1993, 1997–2002), Finlandiyada (1995–2002), İtaliyada (1996–2001), Almaniyada (1998-ci ildən sonra), Бельгии (1999-cu ildən sonra)]. Bir çox hallarda bunu sosial-demokratlarla və başqa solçularla ittifaqda etmişdirlər.

Yaşılların hakimiyyətdə olma təcrübələri çox ziddiyətli olmuşdur. Onlar çox yüksək vəzifələr tutmuş və dairələrə çıxmışdırlar. Ancaq bu uğurlar onları bir çox ideyalarından və hərəkatlərının prinsiplərindən yayındırmışdır. Örnək üçün, onlar heç yerdə atom enerjisindən istifadə edilməsinə son qoya bilməmişdirlər. Sosial xərclərin azaldılmasına isrsr etmirlər, NATO kimi hərbi bloklara qarşı dözümlü davranırlar, hətta xarici ölkələrdə hərbi əməliyyatların aparılmasını dəstəkləyirlər. 
Yeni çağımızda yaşıllar hərəkatının fəaliyyəti
Bugünkü dünya ekoloji hərəkatlarının çoxlu qolları vardır. 1970–1980-ci illərdə olan kütləvi vətəndaş aktivliyi iqtisadi və sosial problemlər üzündən sonrakı illərdə zəyifləmişdir. Buna baxmayaraq, günümüzdə də çox fəal qruplar, birliklər, qeyri-hökümət təşkilatları və asosiasiyaları çeşidli yönümlərdə ətraf mühit problemləri ilə məşğul olurlar. Bu hərəkatların aktuallığı Çernobıl AES-da olan qəzadan (1986) sonra təsdiqlənmişdir. Günümüzdə yaşılların aktivliyi davam etməkdədir. Onların bəzi aksiyaları keçici və müvəqqəti xarakterli olur. Onlar hansısa bir təbiətə ziyan vuran obyektə ya da proqrama qarşı çıxış edirlər. Bəzən onların bağlanmasına nail olurlar, bəzən isə yox. Bundan sonra aksiyalar bu sahədə keçirilmir. Başqa hallarda isə etirazlar illərlə sürdürülür. Örnək üçün, 1980-ci illərdən bəri Almaniyanın Horleben bölgəsindəki nüvə tullantılarının ətrafında qarşıdirmalar bu günə qədər davam edir. Ora nüvə tullantıları ilə dolu yeni nəqliyyat karvanları gələn kimi onminlərlə insan onların qarşısını almağa cəhd edirlər: ekoloji qurumlar orada nümayişlər, yürüşlər keçirirlər, fəallar öz bədənləri ilə avtomobil və dəmiryolları bağlayırlar. Hər zaman da polislə qarşıdurmalar olur. Onların məqsədi bu obyektə, ona gələn yollara ziyan vurmaq, ora tullantəların gətirilməsini çox bahalı etməkdir. Belə olarsa, hökümət bu obyektə yeni yüklərin gətirilməsini baha olduğuna görə dayandıra bilər. 

Zamanımızda envayromentalist yönümlü “Qrinpis” kimi qeyri-hökümət təşkilatları da fəaliyyət göstərirlər. Onların mübarizə üsulları çeşidlidir: hökümətlərin lobbiçilik vasitəsilə özlərinə sərf edən qərarların alınmasından birbaşa aksiyalara qədər.
Bir çox ekologistlər yaşıllar partiyaların siyasətlərinin nəticələrindən məyus olmuşdurlar. Buna görə onlar insan toplumu ilə təbiət arasındakı münasibətlər məsələsində yeni yollara və üsullara əl atırlar.

Bu yolda onlar yeni ideyalarla da çıxış edirlər. Məsələn, “ekoanarxistlər” cərəyanə formalaşmışdır. Onların ideoloqları amerikalı M. Bukçin və C. Bildir. Onların ideyalarına görə, çağdaş industrial toplumlara son qoyulmalı, təmiz texnologiyalarla yaşayan özlərini idarə edən şəhər komunnalarına keçilməlidir. Onlar beynalxalq şəbəkə yaratmış və bir sıra forumlar keçirə bilmişdirlər. Bir çox ölkələrdə bu qurumun “solçu yaşıllar” ya da “demokratik alternativ” adlanan təşkilatları yaranmışdır.
Yaşılların başqa qrupları “dərin ekologiya” adlanan konsepsiya irəli sürmüşdürlər. Bu konsepsiyaya görə çağdaş sivilizasiyaya son qoyulmalıdır. Onların fikrincə, planetar ekosistemdə insan yalnız canlılardan biridir. Buna görə onun dünyada özəl və ən uca varlıq olması inancına (antroposentrizmə) son qoyulmalıdır. “Dərin ekologistlərin” bəziləri cəmiyyəti bioloji qanunlara tabe etmək ideyası ilə çıxış edirlər. Başqaları isə iptidai icma quruluysuşuna, sivilizasiyalar öncəsi dönəmlərə qayıtmağa çağırırlar.

6. Yaşıl partiyaların siyasi fəaliyyəti

7. Yeni çağımızda yaşıllar hərəkatının fəaliyyəti

İMTAHAN SUALLARI:
1. Ekologiyanın tərifi, aktuallığı və predmeti  

2. Ekologiya elminin antik çağlardan XİX-cu yüzilliyə gədər yaranması və inkişafı (Heraklit, Aristotel, Sezalpin, Rey, Turneforun, Büffonun, Humboltun, Maltusun baxışları)  

3. Ekoloji elmin XİX-XX-ci yüzilliklərdə inkişafı (Lamark, Darvin, Hekkel, Mübius, Tenslinin baxışları)     
4. Rus və sovet alimlərinin ekoloji elmin inkişafında fəaliyyəti (Lomonosov, Dokuçayev, Vernadski, Suxaçev)  
5. Ekoloji elm XX yüzillikdə, ekologiya ilə beynalxalq bağlı proqramlar  

6. Ümumi ekologiya ekologiya eliminin bölməsi kimi  
7. Bioekologiya geoekologiya, insan ekologiyası, sosial ekologiya ekologiya eliminin bölmələri kimi  
8. Ekologiyanın obyekti, vəzifələri və metodları  
9. Ekologiyanın qlobal problemləri  

10. Noosfera haqqinda anlayiş  

11. Vernadskinin noosfera haqqinda fikirləri  

12. Biosferanin quruluşu və orqanizmlərin adaptasiyasi     

13. Ekoloji faktorlar  
14. İnsan əhalisinin problemləri. Təbii mühitin keyfiyyəti və ətraf mühitin  keyfiyyəti ilə bağli olan başlica anlayişlar  

15. Monitorinq haqqinda ümumi bilgilər  
16. Monitorinqin çeşidləri     
17. Ekoloji normalaşma haqqinda ümumi anlayiş  
18. Çirklənmə haqqinda qisa bilgi. Çirklənmə obyektləri. Çirkləndirmənin mənbələri     
19. Çirkləndiricilərin çeşidləri. Ətraf mühitin çirklənməsinin təbii və antropogen növləri. Ətraf mühitin fiziki və mikrobioloji çirklənməsi  
20. Sularin və havanin çirklənməsi  
21. Torpaqlarin çirklənməsi və kosmosun çirklənməsi  
22. Ətraf mühitin çirklənməsinin nəticələri  

23. Kimyavi fəlakətlər     
24. Atom elektrik stansiyalarinda qəzalar  

25. Savaşlarin dünya ekologiyasina təsiri  

26. Azərbaycanin işğal olunmuş ərazilərində ekoloji faciyənin miqyasi  

27. Nəqliyyatda və neft-qaz mədənlərində qizalar və onlarin planetin ekologiyasina təsiri     

28. Son 20 ilin ən böyük neft qəzalari  
29. Xəzər dənizində neft qəzalari  

30. Təbiətiqoruyucu tədbirlərin təsnifati     
31. Tullantisiz və aztullantili texnologiyalar     
32. Külək energetikası və gelioenergetika alternativ energetikanın növü kimi     
33. Geotermal energetika  və bioenergetika (bioetanol, biodizel)  
34. Bioetanolun və biodizelin mənfi cəhətləri. Bioyanacağın ikinci nəsli. Bioyanacaq istehsalının texnologiyası     

35. İstixana effekti problemi və onun qarşısının alınması yolları     

36. İstixana effekti səbəbi ilə iqlimin dəyişməsinin nəticələri  
37. Turşu yağışları problemi və onların yaranma səbəbləri     

38. Turşu yağışların ekologiya və iqtisadiyyata vurduğu ziyan  
39. Turşu yağmurları probleminin çözülməsi yolları     

40. Smoqla bağlı problem və smoqdan qorunma  

41. Ozon qatının dağılması və freonların dağıdıcı özəllikləri  
42. Sağlamliğin əsas konsepsiyalari və patologiyalar  
43. İrsi xəstəliklər     

44. Ekopatologiyalar və stresslər     
45. Təbiətmənşəli (endemik) xəstəliklər     
46. Siqaret çəkməyin sağlamliğa ziyani  
47. Passiv siqaret çəkmənin sağlamliğa ziyani  
48. Qəlyan çəkməyin sağlamliğa ziyani  

49. Passiv tütün çəkmənin ziyani  

50. Beynalxalq ekoloji hərəkatlar. Ətraf mühit haqqinda bmt proqrami (UNEP)  
51. Beynalxalq ekoloji hərəkatlar. Ətraf mütit üzrə avropa agentliyi (EEA)  
52. Beynalxalq ekoloji hərəkatlar. İqlimin dəyişməsi üzrə ekspertlərin hökümətlərasrasi qrup (İPCC)  
53. Yaşillar hərəkatinin yaranmasi və inkişafi     
54. “qrinpis” təşkilatinin fəaliyyəti     
55. Yaşil partiyalarin siyasi fəaliyyəti     
56. Yeni çağimizda yaşillar hərəkatinin fəaliyyəti     
.
